
2020 йил 25 январдан чиқа бошлаган       

Давоми 4-бетда

Давоми 2-бетда

Давоми 2-бетда

Давоми 3-бетда

Янги ¤збекистонда эркин ва фаровон Яшайлик!

¤збекистон Республикаси 
муста£иллигининг 30 йиллигига

“Янги ªзбекистон” учун махсус

Президент ташрифидан сўнг

Янгиланаётган, юксалаётган Наманган вилояти аҳли энг 
улуғ, энг азиз байрамимиз — Ватанимиз мустақиллигининг 
30 йиллигини ёруғ юз, салмоқли натижалар билан қарши 
олмоқда. Ортга назар солиб, сарҳисоб этар эканмиз, 
айниқса, охирги йиллардаги изчил ислоҳотлар ва уларнинг 
мислсиз самаралари яққол кўзга ташланади.  
“Янги Ўзбекистон” мухбири вилоят ҳокими Шавкатжон 
АБДУРАЗЗОҚОВ билан ҳудудда амалга оширилаётган 
ислоҳотлар, уларнинг натижалари ҳақида суҳбатлашди.  

— Шавкатжон Шокиржонович, юртимизда умумхалқ 
байрамларини меҳнат ютуқлари, ўзига хос туҳфалар 
 билан нишонлаш эзгу анъанага айланган. Шу маънода, 
мамлакатимиз мустақиллигининг 30 йиллиги арафасида 
Наманган аҳлини қандай  хушхабарлар кутмоқда? 

— Албатта, энг улуғ, энг азиз байрамимизни ҳар йилги-

дан-да кўтаринки руҳда нишонлаш тадоригидамиз. Юртдош-
ларимизни юқори савиядаги маданий-маърифий, кўнгилочар 
дастурлар билан хушнуд этиш учун барча имкониятларимиз 
бор. Фақат, коронавирус балоси яна авж ола бошлаган бу-

гунги шароитда мамлакатимиз истиқлолининг юбилей са-

насига бағишланган тадбирларни қай тартибда ўтказишни 
Рес публика комиссиясининг қарорига мувофиқ белгилаймиз. 
 Президентимизнинг 2020 йил 17 декабрдаги “Ўзбекистон Рес-
публикаси Давлат мустақиллигининг ўттиз йиллик байрамига 
тайёргарлик кўриш ва уни ўтказиш тўғрисида”ги қарори ижро-

сини вилоятда таъминлашга йил бошиданоқ киришилган. 

оЛмаЛи¯
кон-метаЛЛуРгиЯ 

комбинати
 РиВоЖЛаниШнинг 
Янги бос¯ичиДа

Ҳар бир инсоннинг ҳаётида ҳеч қачон 
унутилмайдиган воқеа бўлади. Давлатимиз 
раҳбарининг Олмалиқ шаҳрига ташрифи, шу 
ташриф асносида биз меҳнат қилаётган Олмалиқ 
кон-металлургия комбинатида ҳам бўлгани мен ва 
жамоамиз учун унутилмас воқеа бўлди. 
Айтиш керакки, бу ташриф янги Ўзбекистоннинг  
кон-металлургия саноати тарихида янги саҳифани 
очиб берди. 

Бугуннинг гаПи

иЖоДкоР зиЁЛи — 
Янги ªзбекистоннинг маЪнаВиЙ-

маДаниЙ ДунЁсини ЯРатуВчи
Мамлакатимиз кейинги тўрт йилда тамаддуннинг ривожланган давлатларга 
хос белгиларини ўзида намоён қила бошлади. Марказий Осиё давлатлари 
ўртасида ўзаро ҳамжиҳатлилик ва ҳамкорлик бошлангани, давлат сиёсати ва 
бошқарувининг инсоннинг ривожланиши, унинг манфаатларини қондириш 
институти сифатида трансформациялашуви, авторитар бошқарувга барҳам 
берилгани, инсонга муносабат, матбуот, диний эркинликлар қоғозда эмас, 
балки ҳаётда юз бераётгани, давлат халқ иродасини ифода этувчи ва давлат 
идораларининг халққа хизмат қилиш институтига айлангани, яратилган 
шарт-шароитлар самараси ўлароқ жамият ва давлат дарди билан яшайдиган 
ватандошларимиз кўпайиб бораётгани Президентимиз Шавкат Мирзиёев 
бошлаган янги Ўзбекистонни қуриш ислоҳотларининг натижаларидир.

2017 йил 3 август куни давлатимиз раҳбарининг 
Ўзбекистон ижодкор зиёлилари вакиллари билан 
учрашувига тўрт йил тўлиши муносабати билан 
адабиёт, санъат ва маданият соҳаси фидойила-

рининг ҳозирги янги Ўзбекистонни ривожланти-

ришдаги ўрни ва жамиятда тутган ўрни тўғрисида 
мулоҳаза қилишга зарурат туғилиши табиий ҳол. 

Бир умр сиёсий жараёнлар ва давлат бошқару-

ви соҳасида тажриба орттирган, ўз Ватанига фи-

дойилик билан меҳнат қилган, ўз тарихини чуқур ва 
теран англаган, ўз давлати ва халқининг келажаги 
учун фидойи бир инсон сифатида Президентимиз 
Шарқ мутафаккирларининг аксарияти ўзига ватан-

дош экани, нима учун шунча асрлардан бери янги 
Ренессанс яратишга қобил бўлган ижодкор зиё-

лилар пайдо бўлмагани сабабларини ўйлаганига 

шубҳа қилмаймиз. Албатта, унинг қуйидаги фикри 
шунчаки пайдо бўлмаган: “Халқимизнинг улуғвор 
қудрати жўш урган ҳозирги замонда Ўзбекистонда 
янги бир уйғониш — Учинчи Ренессанс даврига 
пойдевор яратилмоқда, десак, айни ҳақиқат бўла-

ди. Чунки бугунги Ўзбекистон — кечаги Ўзбекистон 
эмас. Бугунги халқимиз ҳам кечаги халқ эмас”.

Кўҳна тарихга назар солсак, бир томондан, 
ижтимоий-иқтисодий ривожланиш, иккинчи томон-

дан, ҳурфикрлиликка интилиш, учинчи томондан, 
ўз давридаги машҳур ҳукмдорларнинг илм-фан, 
адабиёт, санъат учун қулай шарт-шароитлар яра-

тиши ва бунга ҳомийлик қилиши Ренессансларни 
шакллантирган асосий омиллар сирасига кириши-

га гувоҳ бўламиз.

Президентимиз комбинатда 
ишлаб чиқариш қувватларини кен-

гайтириш ва самарадорликни янада 
ошириш, замонавий технологик им-

кониятларни сафарбар этиш орқали 
тоғ-кон саноати ҳамда металлургия-
ни ривожлантириш, қисқача айт-

ганда, йирик саноат корхонасининг 
келгусидаги истиқболли фаолиятини 

таъминлаш йўлидаги изчил ислоҳот-

ларга шахсан ўзи бош-қош бўлаёт-

гани, биринчи навбатда, шу ташки-

лотнинг раҳбари сифатида менга, 
қолаверса, “Олмалиқ КМК” АЖнинг 
кўп минг сонли меҳнат жамоасига 
чексиз ғурур бағишлайди.

тоШкент Ша²РиДа исси¯Лик таЪминоти 
тизимини такомиЛЛаШтиРиШ чоРаЛаРи 

му²окама ¯иЛинДи

кун саЙин ЯнГиланаЁтГан
ва ЮксалаЁтГан

           наманган

Ўзбекистон Республикаси мустақиллигининг 30 йил-

лиги арафасида мамлакатимизнинг Вашингтондаги эл-

чихонаси томонидан Америка Қўшма Штатларининг Тош-

кентдаги дипломатия ваколатхонасига турли даврларда 
раҳбарлик қилган элчилар иштирокида онлайн-брифинг 
ташкил этилди. 

 Ўзбекистоннинг АҚШдаги Фавқулодда ва мухтор эл-

чиси Жавлон Ваҳобов мамлакатимизнинг мустақил ри-

вожланиш йилларида эришган энг муҳим муваффақият-

АẄШ дипломатлари:
Ўзбекистонда  бугун  мутлаẅо  янги  воẅелик,  одамларнинг  порлоẅ  келажак  ẃаẅидаги 

орзу-умидларини  ẃаётга  татбиẅ  этиш  бўйича  янги  ẅатъият  кузатилмоẅда 
лари, Ўзбекистон — Америка ҳамкорлигининг 30 йиллик 
тарихидаги аҳамиятга молик қирралар ҳамда ўзаро стра-

тегик шерикликни янада мустаҳкамлашнинг истиқболла-

ри ҳақидаги фикр-мулоҳазаларини баён этди. 
Онлайн-тадбир Ўзбекистон ва АҚШ ўртасидаги муно-

сабатлар ривожланишининг асосий даврларини қамраб 
олган қуйидаги учта сессиядан иборат бўлди: мамлака-

тимиз мустақилликни қўлга киритган тарихий давр, 2002 
йилда ўзаро стратегик шериклик ўрнатилиши туфайли 

очилган янги саҳифа ва 2018 йил май ойида Президент 
Шавкат Мирзиёевнинг Вашингтонга ташрифи муноса-

бати билан бошланган стратегик шерикликнинг янги 
 босқичи. 

Элчилар Ўзбекистонда кечган дипломатик хизмати 
давридаги муҳим ва эсда қоларли воқеалар ҳақидаги 
 хотираларини сўзлаб берди. 

Иссиқлик таъминоти ҳаёт сифатини таъмин-

лайдиган омиллардан бири. Мамлакатимизда 
бу тизимни такомиллаштириш бўйича изчил 
ишлар амалга оширилмоқда. Жумладан, Жаҳон 
банки билан ҳамкорликда Андижон, Бухоро, Са-

марқанд, Чирчиқ шаҳарларидаги марказлашган 
иссиқлик таъминоти тармоқлари реконструкция 
қилинмоқда. Жорий йилдан бошлаб, Нукус, 
Андижон, Бухоро, Жиззах, Қарши, Навоий, На-

манган, Самарқанд, Термиз, Гулистон, Урганч, 
Фарғона, Чирчиқ ва Ангрен шаҳарларида кўп 
қаватли уй-жойларга хизмат кўрсатиш бошқа-

рув-сервис компанияларига ўтказилмоқда.
Тошкент аҳоли сони жиҳатидан ҳам, иссиқлик 

тармоқларининг кўлами бўйича ҳам мамлакати-

мизнинг энг катта шаҳридир. Бу ерда 9 минг 165 
та кўп қаватли уй, 3 минг 475 та ижтимоий объект 
марказлашган иссиқлик таъминотига уланган. 
Лекин магистрал ва тарқатиш тармоқларининг 
72 фоизи, марказий қозонхоналарнинг ҳаммаси, 
маҳаллий қозонхоналарнинг 90 фоизи эскирган.

Бу харажатларнинг ҳаддан зиёд ортиб, хиз-

мат сифати пасайишига сабаб бўлмоқда. Маса-

лан, ўтган йили иссиқлик энергияси йўқотилиши 
44 фоизни, пулга чаққанда, 630 миллиард сўм-

ни ташкил этган. Бунинг учун 460 миллион куб 
метр табиий газ, 55 миллион куб метр ичимлик 
суви, 154 миллион киловат электр энергияси 
ортиқча сарфланган.

Президент Шавкат Мирзиёев 2 август куни Тошкент шаҳрида 
иссиқлик таъминоти тизимини модернизация қилиш лойиҳаси

тақдимоти билан танишди.
Оқибатда “Тошиссиққуввати” давлат унитар 

корхонасининг кредитор қарздорлиги юқорили-

гича қолмоқда. Хизмат сифати пастлиги аҳоли-

нинг жиддий эътирозларига сабаб бўлмоқда.
Шу боис 2019 йил 2 декабрда “Тошкент 

шаҳрининг иссиқлик таъминоти тизимини янада 
такомиллаштириш чора-тадбирлари тўғрисида” 
Президент қарори қабул қилиниб, тизимда бо-

зор тамойиллари ва давлат-хусусий шериклик-

ни жорий этиш бўйича вазифалар белгиланган 
эди.

Ўтган даврда бу борада лойиҳа концепция-

си тайёрланиб, таклифлар олиш учун танлов 
эълон қилинди. Осиё тараққиёт банкининг ху-

лосасига кўра, Франциянинг “Veolia” компания-
сининг лойиҳаси энг самарадор деб топилди. 
Бу компания Польша, Чехия, Руминия, Литва, 
Германиядаги шаҳарларда иссиқлик тизимини 
бошқариш тажрибасига эга.

Шу кунларда Тошкент шаҳар ҳокимлиги би-

лан компания ўртасида хусусий шериклик шарт-

номаси имзоланиши кутилмоқда.
Лойиҳага кўра, “Veolia” компанияси томони-

дан 315 миллион евро, лойиҳа даврида олина-

диган даромад ҳисобидан 1 миллиард 80 мил-

лион евро йўналтирилиши кўзда тутилган.
Бу маблағлар эвазига 181 та иссиқлик қо-

зонхонаси модернизация қилиниши, 28 мингта 
иссиқлик пункти ўрнатилиши, 841 километр 

тармоқ реконструкция қилиниб, 576 километр 
тармоқ янгидан қурилиши режалаштирилган. 
Шунингдек, 391 та махсус автомашина ва бошқа 
ускуналар сотиб олинади. Халқаро даражадаги 
техник аудит ва биллинг тизими жорий этилади.

Тақдимотда, аввало, иссиқлик таъминоти 
хизматларини хусусий шериклик асосида таш-

кил этиш методологиясини ишлаб чиқиш вази-

фаси қўйилди. 
Президентимиз таклиф этилаётган лойиҳани 

Тошкент шаҳридаги мавзелардан бирида наму-

на сифатида жорий этиб, самарадорлигини таж-
рибадан ўтказиш, ҳар томонлама чуқур ўйлаб, 
қарор қабул қилиш зарурлигини таъкидлади.

Бошқарувга беришдан олдин “Тошиссиққув-

вати” давлат унитар корхонасига тегишли 
мол-мулк ва бинолар хатловдан, кўп қават-

ли уйларнинг иссиқлик таъминоти тизимла-

ри техник ва энергетик аудитдан ўтказилиши 
белгиланди.

Лойиҳани амалга ошириш учун Иссиқлик ти-

зимини ривожлантириш жамғармаси ташкил қи-

лиш бўйича кўрсатма берилди. Лойиҳа доира-

сида олинган соф фойданинг 10 фоиздан ошган 
қисми мазкур жамғармага ўтказиб борилади.

Махсус техника, ускуна ва материалларни 
давлат харидлари тўғрисидаги қонунга асосан 
очиқ тендер орқали, мақбул нархларда сотиб 
олиш кераклиги қайд этилди.

“Veolia” компанияси билан бирга маҳаллий 
мутахассислар малакасини оширишни йўлга 
қўйиш муҳимлиги таъкидланди.

ўза

Бошланиши 1-бетда

Бошланиши 1-бетда

Президент ташрифидан сўнг

Бугун заводимиз ўзининг юксалиш йиллари-

ни бошдан кечирмоқда, десам, асло муболаға 
эмас. Хусусан, комбинатда “Ёшлик-1” конини 
ўзлаштириш лойиҳаси жадал суръатларда олиб 
борилмоқда. Тўрт йил мобайнида жалб қилинган 
570 та янги кон техникаси билан 210 миллион 
тоннага яқин кон очиш ишлари амалга оширил-

гани бунинг ёрқин тасдиғидир.
Бундан ташқари, олиб борилган геология- 

қидирув ишлари таҳлиллари натижасида JORC 
кодекси (шаффоф ҳисобдорлик кодекси) асоси-

да кон захиралари халқаро стандарт талабла-

рига мувофиқ баҳоланиб, коннинг математик- 
геологик модели яратилди.

Хорижий компаниялар томонидан мазкур кон 
захиралари “Дунёдаги энг йирик мис ва олтин 
кони”, деган эътирофга сазовор бўлди.

ОЛМАЛИ¯ КОН-МЕТАЛЛУРГИЯ 
КОМБИНАТИ РИВОЖЛАНИШНИНГ 

ЯНГИ БОС¯ИЧИДА
Ҳеч шубҳасиз, келгусида бу конлардан оли-

надиган табиий бойликлар нафақат комбинати-

мизни, балки мамлакатимиз қудратини ҳам яна-

да юксалтиради.
Таъкидлаш жоизки, сўнгги тўрт йилда корхона-

да мис ишлаб чиқариш 150 фоизга, олтин ишлаб 
чиқариш 118 фоизга, кумуш ишлаб чиқариш 162 
фоизга етди, инвестицияларни ўзлаштириш 4 ма-

ротаба, экспорт ҳажми эса 2 баробар ошди.
Шунингдек, комбинатнинг 2019 йилдаги 

соф фойдаси 2,4 триллион сўмни ташкил эт-

ган бўлса, жорий йилда мазкур миқдорнинг  
5 триллион сўм бўлиши кутилмоқда. Ушбу му-

ваффақиятли натижалар эса, албатта, давла-

тимиз раҳбарининг геология ва кон-металлур-

гия саноатига қаратаётган алоҳида эътибори 
маҳсулидир.

Олинган фойда нафақат мамлакатимиз бюд-

жетига, балки ишчи-ходимларимизнинг турмуш 
тарзини янада яхшилашга, ижтимоий соҳалар 
ривожига йўналтирилмоқда.

Хусусан, Президентимиз ташаббуси билан 
шаҳримизда барпо этилган “Мустақилликнинг 
27 йиллиги” массивида янги 20 та кўп қаватли 
уйнинг 10 таси ҳамда 2 та мактабгача таълим 
муассасаси комбинат томонидан қурилиб, фой-

даланишга топширилди.
Бундан ташқари, қисқа муддатларда “Ёшлар 

боғи” қурилди, шаҳар болалар шифохонаси ва 
3 та мактабгача таълим муассасаси реконструк-

ция қилинди. Шунингдек, ишчи-ходимларимиз-

нинг иш ҳақи уч баробар оширилди.
Албатта, бу кўрсаткичлар мамлакатимизда 

иқтисодий-ижтимоий соҳаларда олиб борилаёт-

ган кенг кўламли ислоҳотлар натижасидир.
Давлатимиз раҳбарининг ташрифи доираси-

да комбинат меҳнат жамоаси ва Тошкент вилоя-

ти аҳолиси учун катта тарихий воқелик — 3-мис 
бойитиш фабрикаси қурилишига старт берилди. 

Президентимиз мамлакатимиз иқтисодий та-

раққиёти ва кон-металлургия саноати ривожида 
янги даврни бошлаб берувчи ушбу лойиҳани 
топшириш муддатини қисқартириб, 3-мис бо-
йитиш фабрикасини 2023 йилда фойдаланишга 
топшириш вазифасини қўйди.

абдулла ХурсанОВ,
 “Олмалиқ КМК”
аЖ бошқаруви раиси

кимЛаР участка саЙЛоВ 
комиссиЯси аЪзоси бªЛаДи?

Шу кунларда Ўзбекистон Республикаси Президенти сайлови жараёни қизғин 
паллага кирмоқда. Таъкидлаш жоизки, Ўзбекистонда сайлов очиқлик, 
ошкоралик муҳити кучайган бир шароитда, халқаро андозалар ва демократик 
талаблар асосида ўтаётгани билан аҳамиятлидир. Айтиш керакки, 2019 йил 
халқаро стандартларга мос Сайлов кодексининг амалиётга жорий этилиши 
миллий сайлов тизимида янги даврни бошлаб берди. 

Бу йилги Президент сайлови айнан янги Сай-

лов кодекси асосида ўтказилаётгани уни аввал-

гиларидан фарқлаб турувчи асосий жиҳатлардан 
бири эканини алоҳида таъкидлаш жоиз. 

Мазкур сиёсий жараённи юқори савияда таш-

кил этиш, сайлов қонунчилиги талаблари сўзсиз, 
аниқ ва бир хилда ижро этилишини таъминлашда 
участка сайлов комиссияси аъзолари зиммасига 
ҳам юксак масъулият юкланган. 

Шу ўринда участка сайлов комиссияларига 
қўйиладиган талаблар барчани қизиқтириши та-

биий. Биринчи навбатда, комиссия аъзолигига 
номзодлар йигирма бир ёшга тўлган бўлиши, 
ўрта ёки олий маълумотга эгалиги, қоида тариқа-

сида сайловга тайёргарлик кўриш ва уни ўтказиш 
борасида иш тажрибасига эгалиги, аҳоли ўрта-

сида обрў-эътибор қозонган фуқаролар бўлиши 
муҳим ҳисобланади. 

Сайлов кодексида участка сайлов комиссияси 
аъзоларининг ярмидан кўпи битта ташкилотдан 
тавсия этилиши мумкин эмаслиги белгиланган. 
Ўзбекистон Республикасининг чет давлатлардаги 
дипломатик ва бошқа ваколатхоналари ҳузурида, 
ҳарбий қисмларда, санаторийларда ва дам олиш 
уйларида, касалхоналарда ҳамда бошқа стаци-

онар даволаш муассасаларида, қамоқда сақлаш 
ва озодликдан маҳрум қилиш жойларида ташкил 
этилган участка сайлов комиссиялари бундан 
мустасно. Шу билан бирга, участка сайлов ко-

миссияси аъзоларини шакллантиришда комис-

сия аъзолигига номзодлар таркибига сайловга 
тайёргарлик кўриш ва уни ўтказиш борасида иш 
тажрибасига эга, аҳоли ўртасида обрў- эътибор 
қозонган фуқаролар, нодавлат нотижорат таш-

килотлар, ёшлар, хотин-қизлар, нуронийлар, 
фуқароларнинг ўзини ўзи бошқариш органлари 
вакиллари, ҳуқуқий билим ва малакага эга шахс-
лар, яъни юрисконсультлар, адвокатлар ҳамда 
хорижий тилларни биладиган мутахассисларни 
ҳам киритиш тавсия этилади.

Яна бир эътиборли жиҳат, сайлов кампания-
сида иштирок этаётган сайлов комиссиялари 
аъзолари ўз-ўзидан бошқа сайлов комиссиясига 
аъзо этиб тасдиқланиши мумкин эмас. Шунинг-
дек, сиёсий партиялар аъзолари, вилоят, туман 
ва шаҳар ҳокимлари, прокуратура органлари, 
судларнинг мансабдор шахслари, номзодлар-

нинг яқин қариндошлари ва ишончли вакиллари, 
номзодларга бевосита бўйсунувчи шахслар сай-

лов комиссияси аъзоси бўлиши тақиқланади. 
Участка сайлов комиссияларини ташкил 

этишда давлат ва нодавлат ташкилотлар фаол 
иштирок этади. Бунда ушбу комиссия аъзолигига 

номзодлар фуқароларнинг ўзини ўзи бошқариш 
органлари, жамоат бирлашмалари, корхона-

лар, муассасалар ва ташкилотлар томонидан 
таклиф этилишини алоҳида эътироф этиш жоиз. 
 Кейинчалик бу номзодлар халқ депутатлари ту-

ман, шаҳар кенгашлари мажлисларида муҳока-

ма қилинади ҳамда тегишли округ сайлов комис-

сиясига тасдиқлаш учун тавсия этилади.
Сайлов қонунчилигида участка сайлов комис-

сияларини тузишнинг аниқ мезонлари белгилан-

ган. 
Биринчидан, участка сайлов комиссиялари 

округ сайлов комиссияси томонидан сайловга 
камида қирқ кун қолганида тузилади. 

Иккинчидан, участка сайлов комиссиялари 
беш-ўн тўққиз нафар аъзодан, шу жумладан, 
раис, раис ўринбосари ва котибдан иборат тар-

кибда бўлади.
Учинчидан, хориждаги участка сайлов комис-

сиялари Ўзбекистон Республикасининг чет дав-

латлардаги дипломатик ва бошқа ваколатхона-

ларида тузилади. 
Участка сайлов комиссиялари аъзоларига 

қандай тартибда ҳақ тўланиши ҳам юртдошла-

римизни қизиқтириши табиий. Миллий сайлов 
қонунчилигининг муҳим жиҳатларидан бири 
барча даражадаги сайлов комиссияларини сай-

ловга тайёргарлик кўриш ва уни ўтказиш, шу 
жумладан, участка сайлов комиссиялари аъзо-

лари фаолияти бўйича молиялаштириш давлат 
бюджетидан амалга оширилишидир. Бошқача 
айтганда, участка сайлов комиссиялари аъзола-

ри меҳнатига сайловни ўтказиш учун ажратилган 
маблағлар ҳисобидан ҳақ тўланади.

Қонунчилигимизда участка сайлов комис-

сиялари аъзоларига транспорт, овқатланиш ва 
бошқа харажатларни қоплаш мақсадида ком-

пенсация тўланиши алоҳида белгиланган. Бу, ўз 
ўрнида, ушбу шахсларнинг сайлов жараёнида 
ўзига юклатилган вазифаларни сидқидилдан ба-

жаришига хизмат қилади. 
Таъкидлаш жоизки, қонунчиликда доимий иш 

жойига эга бўлмаган участка сайлов комиссияла-

ри аъзолари, шу жумладан, комиссия аъзолигига 
жалб қилинган пенсионерларнинг меҳнатига ҳақ 
тўлаш масаласи ҳам эътибордан четда қолма-

ган. Ушбу шахсларга меҳнатга ҳақ тўлашнинг яго-

на тариф сеткасига мувофиқ иш ҳақи тўланиши 
белгиланди. 

Сайлов замонавий демократиянинг муҳим 
институти, халқ ўз хоҳиш-иродасини билдириш 
воситаси сифатида мамлакатимизда жамиятни 
сиёсий, ижтимоий ва иқтисодий модернизация 
қилиш жараёнини жадаллаштиришнинг асо-

сий омилидир. Участка сайлов комиссиялари 
ва уларнинг аъзолари бу ғоят муҳим жараён-

ни умумэътироф этилган халқаро стандарт-

лар, принциплар асосида демократик тарзда, 
очиқ-ошкора ўтказилишида ўз муносиб ҳиссала-

рини қўшади. 

Бекзод нариМОнОВ,
тошкент давлат юридик 
университети  доценти в.б. 
юридик фанлари бўйича 
фалсафа доктори

АẄШ дипломатлари:
Ўзбекистонда бугун мутлаẅо янги воẅелик, одамларнинг порлоẅ келажак ẃаẅидаги

орзу-умидларини ẃаётга татбиẅ этиш бўйича янги ẅатъият кузатилмоẅда 

“Янги ªзбекистон” учун махсус

Айни пайтда мазкур лойиҳа доирасида 
“Ёшлик-1” конининг фаолияти учун зарур бўлган 
янги инфратузилма объектларини, яъни темир 
йўллар ва станциялар, кон-транспорт восита-

ларини таъмирлаш ва йиғиш цехларини қуриш 
ишлари олиб борилиб, 650 мегаватт қувватга эга 
ташқи электр тармоғи тортиляпти.

 “Ёшлик-1” конидан 3-мисни бойитиш фабри-

касига маъдан ташиш харажатларини камай-

тириш мақсадида коннинг бортида майдалаш 
комплекси ва узунлиги 4 километрдан зиёд бўл-

ган айланма-оқим технологияси (ЦПТ) қурили-

ши учун майдон тайёрланмоқда. Бу ерда маъ-

данларни дастлабки йирик майдалаш ишлари 
амалга оширилади. Коннинг устки қатлами — тоғ 
жинсини ағдарилган қатламга ташиш учун ҳам 
айнан шундай технология жорий қилинмоқда. 

Фабрика билан биргаликда унинг фаолия-

тини барқарор таъминлаш мақсадида соатига 
23 минг куб метр қувватига тенг сув таъминоти 
объектлари ҳамда 360 минг тонналик янги оҳак 
заводи қурилиш ишлари бошланган.

3-мис бойитиш фабрикаси комбинатнинг на-

фақат ишлаб чиқариш қувватларини 2,5 баро-

барга оширади, балки мис саноати кластерини, 
кимё, машинасозлик, электротехника ҳамда авто-

мобилсозлик тармоқлари ривожланишида муҳим 
аҳамият касб этади. Шу билан бирга, фабрика 
ишга тушганда зарур бўладиган 24 турдаги кимё-
вий реагентлар ва материалларни ишлаб чиқа-

риш ҳажмини янада оширишга туртки бўлади.
Шунингдек, мис кабель симлари, мис кукуни, 

мис фольгаси каби юқори қўшилган қийматли 
тайёр маҳсулотларни ишлаб чиқаришга жорий 
этиш орқали мисни қайта ишлаш ҳажми респуб-
ликамизда 50 фоиздан 80 фоизга етказилади.

Қурилаётган йирик объектлар базасида ке-

лажакда саноат ва илм-фан интеграцияси 
натижасида комбинатдаги ёш олимлар, фан 
докторлари сафи кенгаяди ва энг муҳими, ёш 
кончи-металлург мутахассислардан иборат етук 
кадрлар захираси шаклланади.

Мен комбинатимиз жамоасини энг бахтли жа-

моа, деб биламан. Сабаби шундай йирик, ўта 
аҳамиятли фабрикани бунёд этиш айнан биз-

нинг давримизда, келажакка катта ишонч билан 
бораётган ёшларимизга насиб этгани жуда қуво-

нарлидир.
Биз йиллар давомида тўплаган тажрибамиз, 

билимимиз ва бой салоҳиятимизни сафарбар 
этиб, фабрикани белгиланган муддатда ишга 
туширамиз.

Бундан ташқари бу ерда яна бир лойиҳа 
амалга оширилмоқда. Бойитиш фабрикалари-

нинг қувватини 160 миллион тоннага етишини 
инобатга олиб, оширилган қувватларни маҳал-

лий технологик ускуналар, эҳтиёт ва бутловчи 
қисмлар билан тўлиқ таъминлаш учун комбинат 
таркибида янги тармоқ – машинасозлик заводи-

ни қуриш лойиҳаси ишлаб чиқилди. 
Ушбу машинасозлик заводи 4 та мис бойитиш 

фабрикаси учун майдалагичлар, тегирмон каби 
ускуналар ҳамда бутловчи-эҳтиёт қисмларини 
ишлаб чиқариш имкониятини беради.

Президентимиз лойиҳанинг кейинги босқичи-

да 4-мис бойитиш фабрикасини жадаллик билан 
қуриш бўйича топшириқ берди. Шунингдек, ер 
қаъридан фойдаланиш учун солиқ ставкалари-

ни 10 фоиздан 7 фоизга камайтириш вазифаси-

ни қўйди.
Бундан ташқари, янги мис бойитиш фабрика-

ларидан олинадиган 2 миллион тонна мис кон-

центратини қайта ишлаш учун умумий қуввати 
400 минг тонна мис катоди чиқаришга мўлжал-

ланган металлургия объектлари яратилади.
Албатта, бу кенг кўламли ислоҳотлар ва 

 бунёдкорлик ишлари замирида фақат бир эзгу 
мақсад мужассам —  халқимиз турмуши фаро-

вонлигини янада юксалтириш. Президентимиз-

нинг айни шу эзгу ғоя ва ташаббусларини амалга 
оширишда  комбинатимиз жамоасига кўрсатаёт-

ган юксак эътибори бизни янада руҳлантириб, 
янги лойиҳалар устида изланишга, меҳнат қи-

лишга ва белгиланган вазифаларни собитқа-

дамлик билан амалга оширишга ундайди.

Генри Кларк, АҚШнинг Ўзбекистондаги 
 биринчи элчиси (1992-1995 йиллар):

— Менинг асосий 
миссиям мамла-

кат мустақиллигини 
ҳамда Ўзбекистон-

нинг жаҳон ҳамжами-

ятидаги тенг ҳуқуқли 
аъзо сифатида на-

моён бўлишини қўл-

лаб-қувватлаш эди. 
Ўзбекистон собиқ иттифоқнинг айрим мам-

лакатлари қатори 1994 йил чегара қўшинлари-

ни тузди ва уларнинг яхлитлигини тўла таъмин-

лади. 
Иқтисодий мустақилликни таъминлаш ҳам 

муҳим вазифа эди.  Ўзбекистон ўзининг миллий 
валютасини муомалага киритишга муваффақ 
бўлди.

(Генри Кларк ўзининг мамлакатимиздаги 
дип ломатик фаолияти тўғрисидаги китобини 
яқин вақт ичида нашр этиш ниятида эканини 
маълум қилди). 

Стэнли Эскудеро (1995-1997 йиллар):
— Ўзбекистон собиқ иттифоқнинг турли ҳу-

дудларида фуқаролик ва чегара урушлари рўй 
бериб турган мураккаб бир даврда мустақиллик-

ни қўлга киритди. Бундай шароитда республика 
раҳбарияти мамлакатдаги кўп маданиятли ва кўп 
миллатли халқнинг бирдамлигини таъминлашга 
муваффақ бўлди. 

Замонавий Ўзбе-

кистон сиёсий ўтиш 
босқичини муваф-

фақият билан ортда 
қолдириб, ўзининг 
улкан салоҳиятини 
теран англайдиган 
мамлакат сифатида 
интизомли ва меҳнат-

каш халқи билан ижобий ўзгаришлар йўлидан 
ишонч билан одимламоқда. 

Жозеф Пресел (1997-2000 йиллар):
— Ўзбекистон — 

Америка муносабат-

ларини мустаҳкам-

лашга кўп йилларни 
сарфлаган ташқи 
ишлар вазири Абду-

лазиз Комиловнинг 
қўллаб-қувватлаши 

туфайли менинг Ўзбекистондаги миссиям му-

ваффақиятли кечди. 

 Жон Хёрбст (2000-2003 йиллар):
— Америка Қўшма 

Штатларида 2001 йил 
11 сентябрь воқеа-

ларидан сўнг Ўзбе-

кистон терроризмга 
қарши курашда 
муҳим шерик бўлиб 
қолди.

Барча йўналиш лардаги ҳамкорликнинг мус-

таҳкамланиши ўзаро муносабатларни янги 
босқичга кўтарди — Биринчи Президент Ислом 
Каримовнинг 2002 йил март ойида АҚШга буюр-

ган ташрифи чоғида АҚШ ва Ўзбекистон ўртаси-

да Стратегик шериклик ва ҳамкорлик тўғрисида-

ги декларация имзоланди. 

Ричард Норланд (2007-2010 йиллар): 
— Қатор мусул-

мон мамлакатлар 
ўша даврда АҚШга 
ишончсизлик билан 
муносабатда бўлиб 
турган бир шароит-
да аксарият аҳо-

лиси ислом динига 
эътиқод қиладиган 

Ўзбекистон мамлакатимизга ижобий назар билан 
боқди.

Ўзбекистон ҳамиша барча қудратли давлат-

лар билан мувозанатлаштирилган сиёсат юри-

тишга муваффақ бўлган. 

Жорж Крол (2011-2014 йиллар):
— “General Mo-

tors Powertrain 
Uzbekistan” мажмуи-

нинг ишга туширили-

ши икки томонлама 
иқтисодий муноса-

батлардаги эсда қо-

ларли муҳим воқеа 
бўлди. Бу янги автомобиллар ишлаб чиқарили-

шига замин яратди.

Инсон ҳуқуқлари бўйича вазиятни яхшилаш 
юзасидан муҳим қадамлар  қўйилди — болалар 
меҳнати ва мажбурий меҳнат муаммосини ҳал 
этишга кўмаклашиш учун мамлакатга Халқаро 
меҳнат ташкилотининг миссияси таклиф этилди.

Америка Қўшма Штатларининг Халқаро ри-

вожланиш бўйича агентлиги (USAID) озиқ-овқат 
хавфсизлиги таъминланиши учун қишлоқ хў-

жалигига кўмаклашиш дастурини фаол амалга 
оширишни бошлади. 

Памела Спратлен (2015-2018 йиллар):
— Икки томонла-

ма муносабатлардаги 
кўтарилиш ва пасай-

ишларга қарамасдан, 
АҚШ Ўзбекистоннинг 
мустақиллиги, суве-

ренитети ва ҳудудий 
яхлитлигига содиқ 
бўлган ва шубҳасиз, 
шундай бўлиб қолади. Ўзбекистондаги ижти-

моий-иқтисодий ва демократик ўзгаришларни 
ҳамда бутун минтақа тараққиётининг ҳаракат-

лантирувчи кучи сифатида мамлакат салоҳия-

тини ҳар томонлама қўллаб-қувватлаш ҳамиша 
бизнинг ўзгармас устуворлигимиз бўлган.

Ўзбекистон Президенти Шавкат Мирзиёев 
қатор кутилмаган чора-тадбирларни амал-

га оширди ва мамлакатда бугун мутлақо янги 
воқелик, одамларнинг порлоқ келажак ҳақи-

даги орзу-умидларини ҳаётга татбиқ этиш бў-
йича янги қатъият кузатилмоқда. У биринчи 
кунлардан бошлабоқ, мамлакатнинг иқтисо-

дий тараққиёти ва халқнинг фаровонлиги ўзи 
учун асосий устувор вазифа ҳисобланишини 
аниқ-равшан билдирди. 

Мамлакатда инсон ҳуқуқлари ҳимояси соҳа-

сида аниқ қадамлар ташланди — БМТ махсус 
маърузачиси Аҳмад Шаҳид мамлакатга таклиф 
қилинди, диний эркинликларни таъминлаш, маж-

бурий меҳнатга қарши туриш бўйича салмоқли 
чора-тадбирлар кўрилди.

Очиқлик барча йўналишларда, шу жумладан, 
ташқи сиёсатда ҳам янги ёндашув бўлиб қолди. 
Дастлабки дастуруламал баёнотлардан аён бўл-

дики, янги Президент яхши қўшничилик муноса-

батларини мустаҳкамлашни ташқи сиёсатнинг 
асосий устуворлиги қаторига олиб чиқди.

Ана шундай ўзгаришлар шароитида 2018 йил 
май ойида Президент Шавкат Мирзиёевнинг 
Америка Қўшма Штатларига биринчи расмий 
ташрифи бўлиб ўтди, Оқ Уйда давлат котиби 
билан учрашувлар ўтказилди. Ўзбекистон раҳба-

рининг янги ислоҳотлар ва ўзгаришлар дастури 
Вашингтон томонидан кенг қўллаб-қувватланди.

Дэниел Розенблюм (2019 йилдан буён):
— Америка Қўшма 

Ш т а т л а р и н и н г 
 Ўз бе кистондаги ташқи 
сиёсий манфаатла-

ри ҳамиша учта омил 
— мамлакатнинг 
жўғрофий жойлашу-

ви, барқарорлиги ва 
суверенитети билан 
изоҳланган. 

Менинг дипломатик миссиямдаги бешта асо-

сий йўналиш хавфсизлик соҳасидаги ҳамкорлик-

ни чуқурлаштириш, Президент Шавкат Мирзиёев-

нинг кенг қамровли ислоҳотлар ва янгиланишлар 
дастурини қўллаб-қувватлаш, АҚШ ва Ўзбекис-
тон ўртасидаги иқтисодий алоқаларни кенгайти-

риш, инсон ҳуқуқлари ва асосий эркинликларини 
ҳимоя қилиш ҳамда уларни илгари суриш бўйича 
саъй-ҳаракатларни қўллаб- қувватлаш ва мада-

ний-гуманитар ҳамкорликни мустаҳкамлашдан 
иборатдир. 

“дунё” аа
                                 Вашингтон

Шарқ Ренессанси шаклланишида Бағдоддаги 
“Байт ул-ҳикма”ни ташкил этишга шарт-шароит 
яратган халифалар Абу ал-Жаъфар (753-774 йй.), 
Хорун ар-Рашид (787-810 йй.), ал-Маъмун (813-
833 йй.), Хоразмдаги “Дор ул-ҳикма ва маориф” 
(“Мажлиси уламо”)ни шакллантиришда Али ибн 
Маъмун (997-1010 йй.), Иккинчи Ренессанснинг 
шаклланишига ижодий муҳит яратган соҳибқи-

рон Амир  Темур (1370-1405 йй.), Шоҳруҳ (1409-
1447 йй.), Мирзо Улуғбек (1409-1549 йй.) кабилар 
муҳим роль ўйнаганлар. 

Ғарб Ренессансини бошлаб берган Флорен-

ция Республикасида Козимо Медичи (1434-1464 
йй.), Лоренцо Медичи (1469-1492 йй.), Францияда 
Франциск I (1515-1547 йй.), Генрих II (1519-1547 
йй.), Екатерина Медичи (1547-1559 йй.), Карл IX 
(1560-1574 йй.) ва Генрих III (1574-1589 йй.), Гер-

мания ҳудудида Карл V Габсбург (1516-1556 йй.), 
Максимилиан I (1486-1519 йй.) каби ҳукмдорлар 
шахсан ўзлари юксак маърифий, адабий ва ма-

даний қарашларга эга бўлгани учун ҳам улар 
бошқарган мамлакатларда Уйғониш даври юзага 
келди.

Демак, Ренессанс шаклланиши учун, албатта, 
давлат ва унинг етакчисининг ҳомийлиги, бу жа-

раёнга бошчилик қилиши, шарт-шароит яратиши 
зарур бўлади. Мамлакатимиз тарихида жадидлар 
Ренессанси шаклланиши учун маърифатли си-

ёсий тизим, мутафаккир ҳукмдор етишмаган, ак-

синча, давлат тепасидаги ҳукмдорлар жадидлар 
ислоҳотларига ашаддий қаршилик қилган эди.

Мамлакатимизда давлат 
раҳбари томонидан Учинчи 
Ренессанс пойдеворига 
тамал тошини қўйиш унинг 
Президентлик фаолиятининг 
дастлабки давриданоқ 
бошланди. Шу асосда янада 
улуғвор стратегик вазифа – 
Ренессанс руҳиятини ўзида 
ифода этадиган ижодкор 
зиёлилар ижтимоий қатламини 
шакллантириш режаси 
шаклланди. 

Президентимизнинг 2017 йил 3 августда зиё-

лилар билан учрашуви шунчаки оддий мулоқот 
эмас, балки янги Ўзбекистонга хос бўлган ижод-

кор зиёлиларни шакллантиришдаги муаммоларни 
ва уларнинг ечимларини аниқлаш, юқори ижодий 
даражаларга кўтарилиш шарт-шароитларини яра-

тиш, зиёлиларни ҳаракатга келтириш, уларнинг 
маърифий уйғонишдаги асосий янги мақсад ва 
вазифаларини аниқлаштириш каби эзгу ниятлар 
зарурати эди. Масаланинг долзарблиги, унинг 
мамлакат тараққиёти билан узвий боғлиқ экани бу 
тадбир танқидий руҳда ўтишига сабаб бўлди. 

Учрашувда зиёлиларнинг ҳозирги фаолияти 
халқимизни қониқтирмаётгани, уларда янги-янги 
ижодий ғоя ва ташаббуслар билан яшаш, изла-

ниш руҳи етишмаётгани, ижодий муҳит қандайдир 
турғунликка тушиб, бир жойда депсиниб турган-

дай, аксарият ижодкорлар ўз ташвиш ва муаммо-

лари билан ўралашиб қолгандай таассурот пайдо 
бўлгани таъкидланиб, адабий ва маданий соҳада-

ги жиддий муаммоларнинг сабаблари ва илдизла-

ри очиб берилди.
 Шунингдек, давлатимиз раҳбари зиёлиларнинг 

жамиятда уйғониш пойдеворини қуришдаги тари-

хий ролини ойдинлаштириб, маданият ва санъат 
арбоблари ҳамиша жамиятни ривожлантириш йў-

лида янги ғоялар генератори бўлишини қайд этиб, 
улар ўз асарлари, фаол фуқаролик позицияси 
билан одамларни эзгу мақсад ва марралар сари 
бош лаши, илҳомлантириши керак эмасми, деган 
саволни ўртага ташлади.

 Шу билан бирга, ижодий уюшмалар ва мада-

ният соҳасидаги давлат идоралари фаолиятида 
тадбирбозлик, хўжакўрсинга ишлаш, сусткашлик 
ва лоқайдлик кайфияти пайдо бўлгани, уларнинг 
аксарияти фақат юқоридан буйруқ кутиб ишлашга 
ўрганиб қолгани, фаолиятида умумий мақсад учун 
жон куйдириш, ташаббус ва ташкилотчилик сезил-

маётгани каби нохуш ҳолатларни танқид қилди. 

Ижодкор зиёлилар ўртасида танқидий руҳ сезил-

маётганини “соғлом танқид, баҳс ва тортишув бўл-

маган жойда чинакам ижод бўлмайди”, деган аза-

лий аксиома билан далиллаб берди. Учрашувда 
кўтарилган энг катта муаммолардан бири замона-

вий қаҳрамон образини яратиш масаласи бўлди. 
Албатта, учрашувда Президент томонидан 

тилга олинган масалалар мазмун-моҳиятига син-

чиклаб эътибор берсак, уларнинг ҳаммаси адаби-

ёт, санъат ва маданиятнинг жамият маънавий ҳаё-
тини ривожлантириш, улар таъсирида халқимиз 
маънавий дунёсини бойитиш, жамият ва давлатни 
баркамол ёшларга мерос қилиб қолдиришдек эз-

гуликларга дахлдор. Бошқачароқ айтсак, Учинчи 
 Ренессанс учун ижтимоий-маданий шарт-шароит-
лар, инсоний салоҳиятни шакллантириш истиқ-

боллари ва тадориклари тўғрисида сўз кетмоқда.
Ренессанслар тарихи буюк мутафаккирлар но-

мию меросларидан иборат. Шунинг учун ҳам АҚШ-

нинг машҳур қўшиқчиси Жон Фогерти “Шоирлар ва 
рассомларга нисбатан икки марта кўп ҳуқуқшунос-

лар тайёрлайдиган жамият ҳалокатга маҳкум”, де-

ганида минг марта ҳақ эди.
Ўша тарихий учрашувдан кейинги тўрт йил 

ичида Президентнинг санъат ва маданиятни ри-

вожлантиришга оид қатор фармон ва қарорла-

ри, ҳукумат қарорлари қабул қилинди. Хусусан, 
 Президентимизнинг 2017 йил 1 ноябрдаги “Мада-

ният ва санъат ташкилотлари, ижодий уюшмалар 
ва оммавий ахборот воситалари фаолиятини яна-

да ривожлантириш, соҳа ходимлари меҳнатини 
рағбатлантириш бўйича қўшимча шароитлар яра-

тишга доир чора-тадбирлар тўғрисида”ги қарорига 
биноан, маданият ва санъат соҳаларидаги истеъ-

додли ва истиқболли ёшларнинг уй-жойга бўлган 
эҳтиёжини инобатга олиш, илм-фан, адабиёт ва 
санъат асарлари нашр этилгани учун муаллифлик 
ҳақининг энг кам ставкаларини ошириш чоралари 
кўрилди. 

Вазирлар Маҳкамаси қарори билан Маданият 
вазирлиги тизими муассасаларининг бюджетдан 
ташқари маблағлари ва даромадлари жамғари-

лишини таъминлаш, Маданият вазирлиги тизими 
муассасаларининг моддий-техник базасини мус-
таҳкамлаш ва ходимларини моддий рағ-
батлантириш мақсадида вазирлик ҳузури-

да Маданият ва санъатни ривожлантириш 
жамғармаси ташкил этилди.

2018 йил 28 ноябрда Президент қарори билан 
Ўзбекистон Республикасида миллий маданиятни 
янада ривожлантириш концепцияси тасдиқлан-

ди. Концепциянинг асосий мақсадларидан бири 
маданиятнинг устуворлигига урғу бериш, жамият 
ҳаёти сифатининг янада юқори даражасини таъ-

минлаш, унда фуқароларнинг ҳамжиҳат бўлишига 
эришиш, маънавиятли, масъулиятли, мустақил 
фикрловчи ижодкор шахсни шакллантириш деб 
белгиланди. Умуман, концепцияда маданият ва 
санъатнинг барча жабҳаларини ривожлантириш 
назарда тутилди.

Маданият вазирлиги маълумотларига кўра, 
2020 йилга келиб мамлакатда маданият марказ-

лари сони 826 тага етди. Бу марказлар таркибида 
4 522 та тўгарак фаолият юритиб, уларда 52 970 
нафар ҳаваскор (уларнинг 37 340 нафари ёшлар) 
қатнашди. Улардаги халқ ҳаваскорлик жамоаси 
мақомига эга бўлган 482 та жамоада 5 000 дан 
ортиқ ҳаваскор бор. 367 та маданият маркази туб-

дан таъмирланди.
Тасвирий ва амалий санъат соҳаларида мил-

лий меросимизни тиклаш, яъни Иккинчи Ренес-

санснинг йирик вакили Камолиддин Беҳзоднинг 
бой ижодий меросини халқимизга тўла етказиш, 

соҳа ривожига катта ҳисса қўшган атоқли рассом 
ва халқ усталари хотирасини абадийлаштириш, 
ижодий йўналишда олий ўқув юртидан кейинги 
таълимни ташкил этиш, кадрларни қайта тайёр-

лаш ва малакасини ошириш ҳамда тасвирий ва 
амалий санъат ҳамда дизайн соҳаси самарадор-

лигини янада ошириш мақсадида 2020 йил 21 
апрелда Президентимизнинг  “Тас вирий ва ама-

лий санъат соҳаси самарадорлигини янада оши-

ришга доир чора-тадбирлари тўғрисида”ги қарори 
қабул қилинди. Унга кўра, Камолиддин Беҳзод та-

валлудининг 565 йиллигини кенг нишонлашга тай-

ёргарлик кўриш ва уни ўтказиш бўйича ташкилий 
қўмита таркиби тасдиқланди, уни нишонлашга 
оид чора-тадбирлар режаси белгиланди.

Давлатимиз раҳбарининг 2020 йил 26 май-

даги “Маданият ва санъат соҳасининг жамият 
ҳаётидаги ўрни ва таъсирини янада ошириш чо-

ра-тадбирлари тўғрисида”ги фармонида Ўзбекис-
тон Республикасида миллий маданиятни янада 
ривожлантириш концепциясини амалга ошириш, 

соҳада замонавий ахборот-коммуникация техно-

логияларини жорий этиш, республиканинг барча 
ҳудудларида театр, музей, кўчма цирк ва ҳайвонот 
боғлари фаолиятини доимий равишда йўлга қў-
йиш, маданият ва санъат соҳасидаги ислоҳотлар-

ни жадал давом эттириш, маданият органлари ва 
муассасалари фаолиятини янада такомиллашти-

риш вазифалари қўйилди.
Фармонда маданият ва санъат соҳаси ривож-

ланиши учун шарт-шароит яратиш, ижодкор 
зиёлиларга ижтимоий ва давлат буюртмалари 
беришнинг ҳуқуқий асослари мужассамлашди. 
Шунингдек, унда Ўзбекистон давлат консерва-

ториясининг ўзбек мақом санъати факультети 
ҳамда Ўзбекистон давлат санъат ва маданият инс-
титутининг тегишли таълим йўналишлари ва му-

тахассисликлари негизида мақом ижрочилиги, 
бахшичилик ва катта ашула йўналишлари бўйича 
кадрлар тайёрловчи таянч олий таълим муасса-

саси — Юнус Ражабий номидаги Ўзбек миллий 
мусиқа санъати институти, давлат муассасаси 
шаклидаги Маданий мерос илмий-тадқиқот инсти-

тути ташкил этилди. Республика ихтисослашти-

рилган эстрада ва цирк мактаби  Карим Зарипов 
номидаги Республика эстрада ва цирк коллежи 
этиб қайта ташкил этилди. В.Успенский ва Р.Глиэр  
номидаги Республика ихтисослаштирилган  
мусиқа академик лицейлари тегишлича  
В.Успенский ва Р.Глиэр номидаги Респуб лика их-

тисослаштирилган мусиқа мактабларига айланти-

рилди. Ўзбекистон давлат консерваторияси ҳузу-

ридаги иқтидорли болалар академик лицейи ҳамда 
Тошкент ихтисослаштирилган маданият мактаби 
негизида Маданият вазирлиги тизимида Респуб-
лика мусиқа ва санъат коллежи ташкил этилди. Бу 
билан маданият ва санъат соҳаси учун кадрлар 
тайёрлашнинг янги тизими шакллантирилди.

Президентимизнинг мазкур фармонига биноан, 
Маданият вазирлигига маданият марказлари учун 
янги бинолар қуриш, реконструкция қилиш, капи-

тал таъмирлаш ва жиҳозлаш режалари белгилан-

ди. Шундан келиб чиқиб, 459 та янги маданият 
маркази қуриш, реконструкция қилиш ва таъмир-

лаш белгиланди.

Мамлакатимизда 4 748 та археология ёдгор-

лиги, 2 250 та архитектура ёдгорлиги, 678 та мо-

нументал санъат ёдгорлиги, 532 та диққатга сазо-

вор жой, жами 8 208 та объект моддий-маданий 
мерос нинг кўчмас мулк объектлари миллий рўйха-

тига киритилган. Уларни муҳофаза қилиш ғоят 
муҳим масала экани инобатга олиниб,  Президент 
фармонида Маданий мерос департаменти фао-

лиятини мутлақо янги принциплар асосида таш-

кил этиш назарда тутилди. Шунингдек, маданий 
мерос объектларининг аксарияти қадимийлиги, 
уларни асрашда вужудга келган муаммоларни, 
бу жараёнларни замонавий фан ва технология-

ларсиз амалга ошириш мушкуллиги эътиборга 
олиниб, Маданият вазирлиги ҳузурида Маданий 
мерос илмий-тадқиқот институти ташкил этилгани 
муҳим воқеа бўлди.

2020 йил 26 майда давлатимиз раҳбарининг 
“Ўзбекистон Республикаси Маданият вазирлиги 
фаолиятини такомиллаштириш чора-тадбирлари 
тўғрисида”ги қарори қабул қилинди. Унга биноан, 
Маданият вазирлиги тизими — вазирлик, ҳудудий 
маданият бошқармалари, туман ва шаҳар мада-

ният бўлимлари ходимлари учун давлат бюдже-

тидан соҳадаги харажатлар учун Маданият ва 
санъатни ривожлантириш жамғармасига ажра-

тиладиган маб лағлар ҳисобидан ходимларга ла-

возим маошига белгиланган коэффициентларда 
моддий рағбатлантириш учун қўшимча пул тўлаш 
жорий этилди.

 Президент фармонлари ва қарорлари ижро-

сини таъминлаш асносида Маданият вазирлиги 
тизимида 2017-2020 йилларда 12 та янги — Мўй-

ноқ Экология музейи, Шаҳрисабз шаҳрида Мақом 
музейи, Фарғона вилоятида Эркин Воҳидов уй- 
музейи ҳамда мемориал музейи, Ҳазиний уй- 
музейи, Қўқон шаҳрида Буюк алломалар музейи, 
Бухоро вилоятида Мутал Бурхонов уй-музейи, 
Самарқанд вилоятида Эргаш Жуманбулбул ўғли 
ёдгорлик музейи, Наманган вилоятида Исҳоқхон 
Ибрат, Жиззах вилоятида Ҳамид Олимжон ва 
Зулфия, Шароф Рашидов ёдгорлик музейлари, 
Тошкент шаҳрида Абдулла Қодирий уй-музейи 
ҳамда Абдулла Қодирий мемориал музейи ишга 
туширилди. 

Президентимиз 2020 йил 20 ноябрда ки-

ноижодкорлар билан учрашди. “Ўзбекфильм” 
киностудия сига ташриф буюрди ва шу ерда 
кино санъати фахрийлари, режиссёрлар, соҳа 
мутасаддилари билан суҳбатлашиш чоғида қуй-

идаги фикрни билдирди: “Кино жуда мураккаб, 
халқимиз, жамиятимиз учун муҳим соҳа. Илгари 
“Ўзбекфильм” студияси хароба ҳолга келиб қол-

ганди. Кўп жойлари, бинолари ижарага бериб 
юборилганди. Мана, ҳаммаси ўз эгасига — кино-

чиларга қайтарилди. ...Етарли эътибор бўлмага-

ни сабабли мамлакат кино санъатида турғунлик 
пайдо бўлган эди. Фақат енгил-елпи, тижорат 
картиналари яратилиб, соҳа ривожи дунёдан 
ортда қолиб кетди”.

Дарҳақиқат, ўзбек миллий киноси жаҳонда 
машҳур кинофильмлар ишлаб чиқариш даража-

сига кўтарила олмади. Янги тарихий фильмлар 
— “Имом Термизий”, “Исломхўжа”, “Элпарвар”, 
“Қўқон шамоли”, “101”, “Ибрат” ҳали мамлакати-

миз ҳудудидан ташқарига чиққани йўқ. Шунинг 
учун ҳам давлат раҳбарининг “Юртимиз тарихи 
ҳақида албатта фильм бўлиши керак. Бунга вақт 
келди”, деган талаби адолатлидир.

Давлатимиз кейинги тўрт йилда кино ижод-

корларини ҳар томонлама қўллаб-қувватлаб кел-

моқда. 60 йил илгари қурилган, ташландиқ ҳолатга 
келиб қолган “Ўзбекфильм” киностудияси биноси 
давлатимиз раҳбари ташаббуси билан тўлиқ янги 
қиёфа касб этди. Янги қурилган иккита суратга 
олиш павильони, иккита студия ишга туширилди. 
Кинофильмларни яратиш, бу соҳадаги ижодкор-

лар ижтимоий ҳаётини яхшилашга оид чора-тад-

бирлар кўрилди. Албатта, халқимиз кино ижодкор-

лар томонидан яқин йиллар ичида Ренессанс ва 
замонамиз қаҳрамонларининг барча қирраларини 
намойиш қиладиган сара фильмлар яратишига 
умидвор бўлиб турибди. Ҳозирги давр да Ренес-

санс пойдеворини яратишда кинодан таъсирли-

роқ куч йўқ.
Президентимизнинг 2020 йил 6 ноябрдаги 

“Ўзбекистоннинг янги тараққиёт даврида тaъ-

лим-тapбия ва илм-фан соҳаларини ривожлан-

тириш чора-тадбирлари тўғрисида”ги фармони 
миллий таълим-тарбия тизимини замон талабла-

ри асосида модернизация қилиш, ёшларни юксак 
билим-маърифат эгалари, жисмоний ва маъна-

вий соғлом инсонлар этиб тарбиялаш, таълим 

муассасаларининг раҳбар ва педагог ходимлари 
нуфузини ошириш, уларнинг самарали фаоли-

ят юритиши учун зарур шарт-шароитлар яратиш 
мақсадини қўйди. 

Мазкур фармонни ҳаётга жорий этиш асносида 
ёшлар ичидан бўлажак ижодий зиёлилар шакл-

ланишига зарур шарт-шароит яратиш мақсадида 
2021 йил 1 апрелдан бошлаб мактабларда ижо-

дий-маданий масалалар бўйича тарғиботчи лаво-

зими жорий этилди. 
Мамлакатимиздаги 10 008 та умумтаълим 

мактабида жами 2 451 нафар, шулардан 730 на-

фар ёзувчи, шоир, ижодкор ва журналист, олий 
таълим муассасалари ижтимоий гуманитар ка-

федраларининг 1 721 нафар профессор-ўқи-

тувчиси ижодий-маданий масалалар бўйича 
тарғиботчи сифатида фаолият юрита бошлади. 
Улар олдига бадиий адабиёт орқали ўқувчилар 
қалбида миллий руҳ, ватанпарварлик, миллат-

парварлик туйғуларини тарбиялаш, китобхон-

ликни ривожлантириш, ижодий қобилиятга эга 
бўлган ўқувчиларни аниқлаш, саралаш, улар 
учун ижодий тўгараклар ташкил этиш ҳамда 
режа асосида маҳорат сабоқларини олиб бо-

риш вазифаси қўйилди. Уларга ҳақ тўлашнинг 
молиявий манбалари аниқлаштирилди. Шу 
тариқа адабиёт ва санъат мактаб ўқувчилари 
орасига кириб борди. Тошкент шаҳрининг ўзи-

да мактабларга 314 шоир, ёзувчи, санъаткор, 
ижтимоий-гуманитар фанлар профессор-ўқи-

тувчилари жалб этилди.
Давлатимиз раҳбарининг ижодкор зиёлилар 

вакиллари билан учрашувидаги маърузасини 
Ренессанс пойдеворини шакллантириш стра-

тегиясининг энг муҳим йўналишларидан бири 
сифатида баҳолаш мумкин. Иқтисодиёт, ижти-

моиёт, сиёсий тизим каби соҳаларда чуқур ис-

лоҳотлар самараси ўзини намоён қилаётган бир 
пайтда маданий ва маънавий ҳаётнинг орқада 
қолишига йўл қўйиб бўлмасди. Шунинг учун ҳам 
Ренессанснинг кўзга тез ташланадиган, халқа-

ро ҳаётга кучли таъсир этадиган олий даража-

даги санъат, адабиёт ва маданият асарларини 
яратиш давлат сиёсатининг муҳим йўналишига 
айланди.

Ренессанс сўзи қанчалик жарангли эшитилма-

син, уни қуришга инсон салоҳияти ва тафаккури-

нинг кучи етади. Чунки ренессанс деганда, аввало, 
инсоннинг ўз эркинлиги ва ижодий салоҳиятини 
намойиш эта олиш даражасига эришиши, ўз ҳа-

ётининг мазмунли эканини ҳис этиши, юксак санъ-

ат ва маданият асарларини ярата олиш қобилия-

тини эгаллаши, ўз меҳнати роҳатини кўриши каби 
инсоний олий қадриятлар кўз олдимизга келади. 
Қисқа қилиб айтганда, ренесссанс бу — инсон-

нинг, халқнинг уйғониши демакдир. Шунинг учун 
ҳам  Президентимиз Ренессанс пойдеворини қу-

ришга астойдил, ғайрат-шижоат билан киришди. 
У бу йўлда ҳар қандай тўсиқларни енгиб ўтмоқда, 
ўзи бошлаган ва амалга ошираётган ислоҳотлар 
истиқболларига чин дилдан ишонади. Албатта, 
бу туб ўзгаришлар, биринчи навбатда, халқ учун, 
унинг фаровонлиги, дунёга танилиши учун амалга 
оширилмоқда.

Президентимиз Шавкат 
Мирзиёевнинг қисқа давр 
ичида мамлакатда амалга 
оширган ислоҳотларининг 
натижаларини идрок этар 
экансан, яна бир бор тарихда 
шахснинг роли беқиёс баланд 
эканини ҳис қиласан киши. Бир 
шахснинг давлат ҳокимияти 
бошқаруви тепасига келиши 
мамлакат қиёфасини, халқ 
дунёқарашини шунчалик тез 
ўзгартириб юбориши, албатта, 
ҳайратланарли ҳодисадир. Шу 
паллада беихтиёр соҳибқирон 
Амир Темурнинг қуйидаги 
пурҳикмат фикри эсга тушади: 
“Тажрибамда кўрилганким, 
азми қатъий, тадбиркор, ҳушёр, 
жанг кўрган, мард, шижоатли 
бир киши мингта тадбирсиз, 
лоқайд кишидан яхшироқдир. 
Чунки тажрибали бир киши 
минглаб кишига иш буюради”.

Биргина ижодий зиёлилар шарт-шароитлари 
ва фаолликларини ошириш соҳасидаги сиёсатни 
амалга ошириш бизнинг қайси йўлдан кетаётга-

нимизни англатади. Бу йўл “Янги Ўзбекистон” деб 
аталадиган тараққиётнинг мутлақо янги босқичи-

дир, Учинчи  Ренессанс пойдеворига тамал тоши 
қўйиш давридир. Бошқача айтганда, янги Ўзбекис-
тонни жаҳонга танитиш, замонавий цивилизация-

лашув ва фуқаролик жамиятини ривожлантириш 
даврига киришдир.

иЖоДкоР зиЁЛи — Янги ªзбекистоннинг 
маЪнаВиЙ-маДаниЙ ДунЁсини ЯРатуВчи

Муқимжон ҚирҒизБОеВ, 
ўзбекистон республикасида 
хизмат кўрсатган ёшлар 
мураббийси, сиёсий фанлар 
доктори, профессор

ренессанс шаКлланиши 
учун, алБатта, даВлат 
Ва унинг етаКчисининг 
ҳОМийлиги, Бу 
Жараёнга БОшчилиК 
Қилиши, шарт-шарОит 
яратиши зарур Бўлади. 
МаМлаКатиМиз 
тариХида Жадидлар 
ренессанси 
шаКлланиши учун 
Маърифатли сиёсий 
тизиМ, МутафаККир 
ҳуКМдОр етишМаган, 
аКсинча, даВлат 
теПасидаги 
ҳуКМдОрлар Жадидлар 
ислОҳОтларига ашаддий 
ҚаршилиК Қилган эди. 

ПрезидентиМизнинг 2017 
йил 3 аВгустда зиёлилар 
Билан учрашуВи шунчаКи 
Оддий МулОҚОт эМас, БалКи 
янги ўзБеКистОнга ХОс 
Бўлган иЖОдКОр зиёлиларни 
шаКллантиришдаги 
МуаММОларни Ва уларнинг 
ечиМларини аниҚлаш, 
юҚОри иЖОдий дараЖаларга 
Кўтарилиш шарт-шарОитларини 
яратиш, зиёлиларни ҳараКатга 
Келтириш, уларнинг Маърифий 
уйҒОнишдаги асОсий янги 
МаҚсад Ва Вазифаларини 
аниҚлаштириш КаБи эзгу 
ниятлар зарурати эди. 
Масаланинг дОлзарБлиги, 
унинг МаМлаКат тараҚҚиёти 
Билан узВий БОҒлиҚ эКани 
Бу тадБир танҚидий руҳда 
ўтишига саБаБ Бўлди. 

Янги ¤збекистонда   эркин ва фаровон Яшайлик!

кун саЙин ЯнГиланаЁтГан

Айни пайтда барча туманлар марказларида 
ободонлаштириш ишлари жадал суръатларда 
олиб борилмоқда. Кўчалар, майдонлар истиқлол-

га бағишланган панно ва шиорлар билан беза-

тиляпти. Вилоят маданият бошқармаси ижодий 
гуруҳи томонидан “Янги Ўзбекистонда эркин ва 
фаровон яшайлик!” ғоясини ўзида мужассам эт-

ган янги дастурлар тайёрланмоқда. Меҳр-мурув-

ват ёрдами кўрсатиш ишларига алоҳида эътибор 
қаратилиб, вилоятдаги “Саховат” ва “Мурувват” 
уйларида яшовчилар, “Меҳрибонлик уйи” тарбия-
ланувчилари ҳолидан хабар олишга борилади. 

Мустақилликнинг 30 йиллиги байрами кун-

лари 100 дан зиёд ижтимоий ва инфратузилма 
объектларини фойдаланишга топшириш режа-

лаштирилган. Байрамга қадар умумий қиймати 
149,6 миллион долларлик 8 та йирик инвести-

ция лойиҳаси ишга туширилиши натижасида 
2 980 та янги иш ўрни яратилади. Мисол учун, 
Поп туманида Хитойнинг “Nanjing c-hope cement 
engineering group” компанияси билан ҳамкорлик-

да “Поп цемент” МЧЖ томонидан цемент маҳсу-

лотлари ишлаб чиқариш лойиҳаси амалга оши-

рилиши натижасида 300 та фуқаро ишли бўлади. 
Бундан ташқари, Чуст туманида Хитойнинг яна 
бир “Tai Chang Special Steel” компанияси томо-

нидан қиймати 50 миллион долларлик металлни 
қайта ишлаш, мих ва сеткалар ишлаб чиқаради-

ган корхона иш бошлайди. Бу орқали 800 та янги 
иш ўрни яратилишига ҳамда йилига 50 минг тон-

на қурилиш материаллари тайёрланишига эри-

шилади. 
Инвестиция дастури доирасида 2021 йилда 

106 та объектда 609,7 миллиард сўмлик қурилиш 
ишларини бажариш режалаштирилган. Ҳозиргача 
213 миллиард сўмлик қурилиш ишлари амалга 
оширилди. “Обод қишлоқ” ва “Обод маҳалла” дав-

лат дастурлари доирасида 2021 йилда вилоятда 
жами 775 та маҳалланинг меъморий қиёфасини 
янгилаш ва ҳудудларини ободонлаштириш бўйи-

ча жами 2 триллион 304 миллиард сўмлик ишлар 
бажарилиши керак. Мазкур дастурларга киритил-

ган 22 та қишлоқ ва 4 та маҳалла бош режалари 
ишлаб чиқилиб, тасдиқланди ҳамда ҳозиргача 
жами 509,2 миллиард сўм маблағ ўзлаштирилди.

— Сиз Наманган туманига, Наманган 
шаҳрига ҳоким бўлгансиз, ҳозирда вилоятни 
бошқаряпсиз. Демоқчимизки, туманлар ва 
марказ ҳаётини яхши тушунасиз. Ҳудудларда-
ги муаммоларни бартараф этишда, аҳоли му-
рожаатлари билан самарали ишлашда қайси 
омиллар муҳим роль ўйнамоқда? 

— Тўғриси, деярли ҳар куни вилоят марказидан 
тортиб чекка ҳудудлар ҳаёти билан шахсан таниш-

гани бораман. Сектор ва ташкилот раҳбарларига 
вазифани ўз вақтида, сифатли бажариш учун на-

муна бўлишга ҳаракат қиламан. Юртдошларимиз-

нинг фикрлари билан доимо қизиқаман, тез-тез 
сайёр қабуллар уюштираман. Бажараётган ишла-

римдан тўла қониқмасам-да, лекин яхши натижа-

лар ҳам бор. 
Ютуқлар ҳам, камчиликлар ҳам ўзимизники, 

албатта. Бугун замон билан ҳамнафас бўлмаган, 
оммавий ахборот воситалари ва ижтимоий тар-

моқларни кузатмаган, китоб-газета ўқимаган раҳ-

бар дарров орқада қолади. Пастга тушиб, оддий 
одамлар муаммоларига қулоқ солган, уларнинг 
мурожаатларига жиддий аҳамият қаратган, ўзини 
қийнаб, элим деб, юртим деб ёниб яшаган мута-

саддиларгина фуқаролар қалбидан жой олади. 
Шу маънода, аслида, туман, шаҳар ҳокимлари 
фаолиятига ҳақиқий баҳони халқ беради.

Президентимиз Шавкат Мирзиёев раислиги-

да 23 июль куни ўтказилган аҳоли мурожаатла-

ри билан ишлаш тизимини янгича ташкил қилиш 
чора-тадбирлари бўйича видеоселектор йиғили-

шида ҳам давлатимиз раҳбари одамларни му-

рожаат қилишга мажбур этаётган муаммоларни 
маҳалланинг ўзида бартараф қилиш кераклигини 
таъкидлади. Бунинг учун вилоят, туман ва шаҳар 
ҳокимлари бир ҳафтада икки кунни фуқароларни 
қабул қилишга ажратиши, шунингдек, ҳокимлик-
ларда кунлик қабул йўлга қўйилиши белгилан-

ди. Алоҳида таъкидландики, ҳар бир ҳокимнинг 
кабинети “халқ қабулхонаси” бўлади. Мурожаат-

ларни кўриб, нималарга эътибор қилиш бўйича 
ҳар бир раҳбарнинг стратегияси бўлиши керак. 
Аҳоли тўғридан-тўғри туну кун мурожаат қилиши 
учун ҳокимларнинг виртуал қабулхонаси ва ижти-

моий тармоқларда алоҳида саҳифаларини таш-

кил этиш вазифаси қўйилди.
Давлатимиз раҳбарининг 2019 йил 3 октябр-

даги “Ўзбекистон Республикасида кадрлар сиё-
сати ва давлат фуқаролик хизмати тизимини 
тубдан такомиллаштириш чора-тадбирлари 
тўғрисида”ги фармони,  худди шу санада қабул 
қилинган “Ўзбекистон Республикаси Президенти 
ҳузуридаги Давлат хизматини ривожлантириш 
агентлиги фаолиятини ташкил этиш чора-тад-

бирлари тўғрисида”ги қарорига мувофиқ 2021 
йил  иккинчи чораги  якунлари бўйича энг муҳим  

Изчил исло³отлар самараси

Азалдан файзи бор бунда ¿уёшнинг

самарадорлик кўрсаткичига эришилиши юзаси-

дан Наманган вилояти туман ва шаҳар ҳокими 
ҳамда ўринбосарларининг рейтинг  натижала-

рига кўра, Тўрақўрғон, Янгиқўрғон, Мингбулоқ, 
 Норин, Учқўрғон туманлари юқори ўринларни 
банд этган.  Давлатимиз раҳбарининг 2021 йил  
22 июль куни қабул қилинган “Вазирликлар, дав-

лат қўмиталари, давлат бошқарувининг бошқа 
органлари ва хўжалик бирлашмалари раҳбарла-

ри ўринбосарларининг фаолияти самарадорли-

гини баҳолаш тизимини жорий этиш тўғрисида”га  
қарори ҳам ўз вақтида чиққан ҳужжат бўлди.

— Очиғини айтиш керак, авваллари Наман-
ганни қишлоқ хўжалиги ва енгил саноати ри-
вожланган вилоят сифатидагина билишарди. 
Бугунги кунда эса ҳудуд улкан бунёдкорлик 
майдонига айланган. Сўнгги беш йилда бар-
ча йўналишларда хорижий давлатлар билан 
халқаро ҳамкорликни йўлга қўйишда етакчи 
вилоятлардан бирига айланмоқда. Наман-
ганнинг иқтисодий салоҳияти ўсишига, ин-
вестициявий жозибадорлиги ошишига ҳисса 
қўшаётган йирик лойиҳалар ҳақида гапириб 
берсангиз.

— 2017–2021 йилларда вилоят саноат соҳа-

сида юқори ўсишларга эришди. 2017 йилда 
ялпи ҳудудий маҳсулотда саноатнинг улуши  
11 фоизни ташкил этган бўлса, соҳани ривож-
лантириш бўйича олиб борилган саъй-ҳара-

катлар самараси ўлароқ 2021 йилга келиб 
бу кўрсаткич 14 фоизга етиши кутилмоқда. 
Тўрақўрғон туманида “Mitsubishi Corporation” 
ва “Mitsubishi Hitachi Power Systems” ҳамкорли-

гидаги қуввати 900  МегаВатт/соат Тўрақўрғон 
иссиқлик электр станцияси ишга тушиб, бу-

гун бу ерда 200 нафардан зиёд ишчи-хизмат-

чи меҳнат қилмоқда. Мазкур йирик лойиҳани 
амалга ошириш натижасида Фарғона водийси-

нинг электр энергиясига бўлган эҳтиёжи қонди-

рилди. Тумандаги “Gold Fresh Fruts” МЧЖ йи-

лига 40 минг тонна мева-сабзавот маҳсулотини 
қайта ишлаб, 20 миллион долларлик маҳсулот-

ни экспортга чиқаришни режалаштирган.
Наманган туманида “Мerry Med Farm” қўшма 

корхонаси томонидан қиймати 10 миллион дол-

ларлик, йилига 20 миллион флакон антибиотик 
ва инфузия эритмалари ишлаб чиқариш йўл-

га қўйилди. Наманган шаҳридаги “Kadeer Parts 
Industry” МЧЖда 45,4 миллиард сўмлик автомо-

билларнинг ёритиш ва пластмасса эҳтиёт қисм-

ларини ишлаб чиқариш лойиҳаси ишга тушири-

либ, 150 та янги иш ўрни яратилди. Шунингдек, 
шаҳарнинг “Юксалиш” кичик саноат зонасидаги 
“Flat tile” МЧЖ томонидан 27,6 миллиард сўмлик 
кафел-керамика маҳсулотлари ишлаб чиқариш 
лойиҳаси ишга тушиши туфайли 410 нафар аҳо-

ли иш билан таъминланди. 
Косонсой туманида “Чашмаи сафед” фермер 

хўжалигида 1 000 бош наслли қорамол парвариш-
ланмоқда. Фермер хўжалиги кўп тармоқли бўлиб, 
180 та иш ўрни мавжуд, йилига 270 тонна сутни 
қайта ишлайди. Хўжалик сут маҳсулотларини тў-

лиқ ҳажмда ички бозорга йўналтиряпти. 
Учқўрғон туманидаги йилига 9 минг тонна то-

мат маҳсулотлари тайёрлайдиган “Муҳаммадали 
ҳамкор бизнес” МЧЖда 400 та иш ўрни яратил-

ди. Корхона жорий йилнинг 6 ойи якуни бўйича   
350 минг долларлик маҳсулотини экспорт қил-

ди. Мазкур тумандаги “DB Group Fish Treding” 
корхонасида йилига 4 миллиард сўмлик маҳсу-

лот ишлаб чиқариляпти ва 200 минг долларлик 
маҳсулот четга сотилмоқда. Корхонада ҳозирда  
25 нафар доимий ишчи меҳнат билан банд.

— Мазмунли суҳбатингиз учун раҳмат, давлат 
ва халқ манфаатлари йўлидаги фаолиятингизга 
муваффақиятлар тилаймиз! 

Орифжон  ЖўраеВ  суҳбатлашди.

 Президентимиз раислигида 2020 йил 9 де-

кабрь куни туризмни ривожлантириш ва спортни 
оммалаштириш масаласида ўтказилган видео-

селектор йиғилишида Наманган вилоятига ҳам 
алоҳида эътибор қаратилиб, туристик салоҳияти 
юқори бўлган Поп, Янгиқўрғон ва Чортоқ туманла-

рида сайёҳликни ривожлантириш бўйича дастур-

ларни амалга ошириш юзасидан топшириқлар 
берилди.

Дарҳақиқат, улуғ шоиримиз Ғафур Ғулом ўзи-

нинг Наманган ҳақидаги машҳур шеърида таъ-

рифлаганидек, “азалдан файзи бор” бу сўлим диёр 
табиатининг гўзаллиги, шарқироқ сойлари, қирми-

зи олмалари, меҳмондўст, ширин тилли одамлари 
билан ном қозонган. Оташнафас шоир Бобораҳим 
Машраб, Муҳаммадшариф  Сўфизода, Зафар 
Диёр, Нодим Намонгоний, Йўлдошхўжа Хилватий, 
Чустий, Шўхий, Чархий, Исҳоқхон Ибрат, Усмон 
Носир, Ҳабиб Саъдулла каби ёрқин истеъдод эга-

ларига, Камолиддин Раҳимов, Ҳабиба Охунова, 
Ўринбой Нуралиев сингари улуғ санъаткорларга 
бешик бўлган табаррук маскандир.

Наманган қадим тарихи, осори-атиқалари би-

лан ҳам ажралиб туради. Тўрақўрғон туманида-

ги Ахсикент археологик ёдгорлик мажмуаси ана 
шулардан бири. Ахсикент эрамиздан аввалги III 
асрда ташкил топган бўлиб, қадимги Фарғона дав-

латининг пойтахти, Буюк ипак йўлининг асосий 
шаҳарларидан бири бўлган. Давлатимиз раҳбари 
2019 йилда Наманганга ташрифи чоғида ушбу 
ёдгорлик мажмуасида ҳам бўлиб, тегишли топши-

риқлар берганди. Ахсикент тарихий ёдгорлигини 
асраб-авайлаш ва тадқиқ этиш, унинг ҳаққоний 
тарихини яратиш бўйича катта ишлар бошлан-

ган. Президентимиз мазкур тарихий қадамжода 

 Самарқанддаги анъанавий “Шарқ тароналари” 
сингари фестиваль ўтказиш, бунинг учун шу жой-

да ҳам миллийликни, ҳам замонавийликни ўзига 
мужассамлаштирган катта томошахона лойиҳаси-

ни тайёрлаш ишларини жадаллаштириш зарурли-

гини таъкидлаганди.
Чуст шаҳрининг Мавлоно Лутфуллоҳ номида-

ги маданият ва истироҳат боғи ҳамда зиёратгоҳи 
бир йилда 250 минг, бир кунда 6-7 минг кишига 
хизмат кўрсатади. Боғ ҳудуди марказида жойлаш-

ган Мавлоно Лутфуллоҳ мақбараси ҳозир қайта 
таъмирланмоқда. Ўзбекистоннинг илк халқ ёзув-

чиси Муҳаммадшариф Сўфизода ва шоир Чустий 
 бюсти ёнига чустлик болалар шоири Зафар Диёр 
бюсти ўрнатилди. Атроф янада ободонлаштири-

либ кўкаламзорлаштирилмоқда. Боғ ўртасида за-

монавий рангли-мусиқали фаввора барпо этилди. 
Тўққизта шифобахш булоқ жойлашган хиёбонда 
бетакрор, салқин иқлим борки, жазирама кунлар-

да ҳам боғ ташқарасидаги ҳудуд билан 7 даража 
паст ҳароратга фарқ қилади. 

Тобора чирой очаётган, бронза даврига оид 
Бибиона зиёратгоҳи қадимги Чуст шаҳрининг 
марказида жойлашган қалъа бўлган. Унда учта 
катта булоқ  бўлиб, шифобахшлиги билан ном 
қозонган. Ҳудудда рамзий мақбара, масжид ва 
меҳмонхона бунёд этилган. Майдондаги қазилма 
ишлари давом эттирилса, тепаликда бир олам 
тарих сирларга кўмилиб ётибди. Маълумотларга 
кўра, зиёратгоҳ жами 7,5 гектар майдонни эгал-

лаган бўлиб, бу ерда яқинда таъмирлаш ва обо-

донлаштириш ишлари олиб борилди. Хусусан, 
ҳудуддаги учта булоқ атрофи кўркам ҳолатга 
келтирилди. Намозхона, таҳоратхона, рамзий 
мақбара, миллий айвон ва эсдалик буюмлари 
дўкони қурилди. “Бу ерлар улуғ инсонларнинг 
ҳам қадами етган жой ҳисобланади. Амир  Темур, 
Умаршайх Мирзоларнинг дам олиш маскани 
бўлган”, дейди чустлик тарихчи-журналист ва 
адиб Мансур Инъом.

—  Наманганда туризмни ривожлантириш учун 
барча имкониятлар мавжуд, — дейди вилоят ҳоки-

ми Шавкатжон Абдураззоқов. — Президентимиз-

нинг ташаббуси билан Чортоқ тумани Балиқликўл 
қишлоғидаги Султон Увайс Қараний зиёратгоҳида 
ҳам улкан бунёдкорлик ва кўкаламзорлаштириш 

ишлари бажарилди. Унинг таркибидаги масжид, 
мақбара, музей реставрация қилинди, кутубхона, 
меҳмонхона бунёд этилди. Зиёратгоҳнинг сўлим 
табиати ва шифобахш булоқлари, айниқса, музей-

да сақланаётган Қуръони каримнинг қўлёзма нус-

хаси келганларда катта таассурот қолдирмоқда. 
Бир сўз билан айтганда, зиёратчилар учун барча 
шароитлар яратилди. Айни кунларда Наманган-

даги 24 та зиёратгоҳни ободонлаштириш, рестав-

рация қилиш юмушлари якунланмоқда. 
Наманган шаҳридаги “Муҳаммадали файзли 

боғбон” МЧЖ томонидан барпо этилган 7 қаватли 
меҳмонхона 163 ўринга мўлжалланган. Мазкур 
меҳмонхона қурилиши учун жами 40 миллиард 
сўм маблағ сарфланди ва 40 та янги иш ўрни яра-

тилди. Йил давомида 40 минг нафар маҳаллий ва 
хорижий меҳмонга хизмат кўрсатиш имконияти 
мавжуд. 

Вилоятнинг Поп тумани ҳудудида жойлашган 
Арашан кўллари Ўзбекистоннинг энг гўзал, бетак-
рор ва сирли масканлари қаторига киради. Денгиз 
сатҳидан 3 минг метр баландликдаги ушбу кўллар 

тизими ажиб манзарага эга. “Қамчиқ” довонининг 
қоқ белида Эртош деб номланган қишлоқ бор. 
Арашанга шу ердан кетилади ва 60 километр ча-

маси йўл юрилади. Бунинг учун йўлтанламас ав-

томашиналар керак. Арашанга борувчиларни икки 
тоифага бўлиш мумкин. Биринчиси, машҳур қай-

ноқ булоққа тушиб, даволаниш истагидагилар. Ик-

кинчи тоифа, бу жойларнинг гўзаллигидан баҳра 
олиб, кўлларни кўриш илинжидаги сайёҳлар. Улар 
одатда шахсий машиналари, чодирлари, спорт 
анжомлари билан келишади ва камида бир кеча 
қолишади. Ёйиқ яйловининг тунги осмони ниҳоят-

да чиройли. Юлдузларнинг ғуж ва гўё қўл узатса 

 етгулик масофада кўриниши, Сомон йўлининг 
яққол кўзга ташланиши ҳавасингизни келтиради. 
Чўпонлар ҳар йили май ойларидан бошлаб қўй-қў-

зиларни яйловларга ҳайдаб келишади. Август ой-

ларида яна қишлоққа қайтиб кетишади, чунки бу 
ерларда қаттиқ совуқ бошланади, сентябрда ҳат-

то қор ёғиши ҳам мумкин.
Бу жойдаги ер қаъридан чиқадиган қайноқ маъ-

данли булоқда қишин-ёзин 38 даража ҳарорат 
сақланиб туради. Булоқ суви 27 хил дардга даво. 
Жойнинг номи ҳам “дарди арисин” деган маънода 
Арашан бўлса ажаб эмас. Аслида, бу сўз санскрит 
тилидан ўзлашган ва “шифобахш қайнар булоқ”ни 
англатади, мазкур атама нафақат ўзбеклар, балки 
бошқа туркий тилларда ҳам кўп учрайди. Арашан 
ҳудудида нафақат зиёрат ва тиббий туризм, бал-

ки яйлов туризми, от туризми, сув туризми, қишки 
спорт турларини ривожлантириш учун улкан им-

кониятлар бор. 
Шириндан-шакар олмалари билан танилган 

Янгиқўрғоннинг “Ўнғор” тоғи атрофидаги сўлим 
масканлар, мўътадил об-ҳаво инсон саломатли-

гига ижобий таъсир кўрсатади. Чортоқдаги ши-

фобахш маъданли сув қадоқлайдиган “Chortoq 
Mineral Water” қўшма корхонаси маҳсулотлари 
донғи бутун республикага кетган. Водийдаги яго-

на, Ўзбекистондаги йирик етти корхонадан бири 
“Hydrolife Nanay”да  эса 200 метр чуқурликдан 
олинган сув етти босқичли фильтрдан ўтказилиб, 
5 ва 10 литрли идишларга қадоқланмоқда. 

— 23 йил давомида компаниянинг Тошкентда-

ги филиалида фаолият юритдим, бир йил бўлди, 
ўзимизнинг Наманганда филиали очилгач, бу ерга 
раҳбар этиб тайинландим, — дейди Ҳусниддин 
Ҳожиматов. —  Нанайнинг ўттиздан ортиқ ёшлари 
меҳнат билан банд бўлди. Биз бутун Фарғона во-

дийсини қадоқланган тоза сув билан таъминлай-

миз. Корхона тўлиқ қувват билан ишлай бошлагач, 
яна қўшимча 200 та иш ўрни очилади. 

Мухтасар айтганда, бугун Наманган вилоятида 
экотуризм, гастрономик туризм, тиббий ва мада-

ният туризми каби йўналишларни ривожлантириш 
бўйича катта ишлар олиб борилмоқда. 

Комилжон файзиеВ, 
журналист

Ўзгача мазали Чуст ошидан тановвул қилмабсиз, бу дунёга келмабсиз. Замонавий 
тилда айтганда, гастрономик туризмга кирадиган рўйхатни давом эттирсак, 
Косонсойнинг мантилари, Норин ва Мингбулоқнинг балиқлари, Янгиқўрғоннинг 
Нанайидаги бешбармоқ таоми анча машҳур. Наманган шаҳрида тандирга косаси 
билан ёпиладиган сомса ҳам ўзига хослиги билан ажралиб туради. Бундан 
ташқари, Учқўрғонда қулупнай, Тўрақўрғонда гилос, Чустнинг Ахчасида узум, 
Мингбулоқда тарвуз, Попда қовун сайли каби тадбирларнинг ўтказилиши ҳам 
маҳаллий ва хорижий сайёҳларни ўзига жалб қилмоқда.

Янги ¤збекистонда   эркин ва фаровон Яшайлик!

Президентимиз ¿ºлидан юксак мукофот олдим

“Ideal”костюм-шимлари — дунё бозорида

Чуст инновацион ³удудга айланмо¿да

Тикувчилик ва тº¿увчилик — вилоят бренди

Энди бу соҳада ҳам туб ислоҳотлар 
амалга оширилди. Айниқса, тадбир-

корликни ривожлантириш, йирик кор-

хоналарни давлат тасарруфидан чиқа-

риш, хусусийлаштириш бўйича муайян 
чора-тадбирлар ишлаб чиқилди. Лекин 
шунда ҳам пахта яккаҳокимлиги 2016 
йилга қадар давом этиб келди, десак, 
хато бўлмайди. Чунки пахта ҳосили 
не машаққатлар билан етиштирилар, 
бироқ унинг аксарият қисми хомашё 
сифатида четга экспорт қилинарди. 
Ваҳоланки, пахта хомашёсини сотган-

дан кўра, ундан тайёр маҳсулот ишлаб 
чиқарилса, даромад 5-10 баробар юқо-

ри бўлиши исботланган. 
Президентимизнинг 2017 йил 14 де-

кабрдаги “Тўқимачилик ва тикув-трико-

таж саноатини жадал ривожлантириш 
чора-тадбирлари тўғрисида”ги фар-

монига асосан, Учқўрғон туманидаги 
“Textile Finans Namangan” корхонаси 

томонидан кластер усули ҳаётга тат-

биқ қилиниб, 404 та фермер хўжалиги 
билан шартнома тузилди. Янги усул 
талабларига биноан уруғлик, минерал 
ўғитлар, ёнилғи ва бошқа зарур мате-

риаллар таъминотини “Textile Finans 
Namangan” ўз зиммасига олди. Ўша 
йилнинг ўзидаёқ бунинг самараси юқо-

ри бўлди. 
Поп туманида эса ангор эчкилари 

ва ҳисори қўйларни кўпайтиришга их-

тисослаштирилган кластер фаолияти 
йўлга қўйилди. Бу ерда 140 минг АҚШ 
доллари қийматидаги хорижий техно-

логия ўрнатилиб, жундан турли маҳ-

сулотлар ишлаб чиқарилмоқда. Эчки 
жунидан тўқиладиган кийим-кечаклар-

нинг ташқи бозорда ҳам харидори кўп. 
Шундан келиб чиқиб, “Чоркесар эчки-

чилик кластери” Беларусь давлатида-

ги ҳамкорлари билан 120 минг АҚШ 
долларига тенг шартнома имзолади. 

Вилоятнинг бошқа туманларида ҳам 
ушбу соҳадаги лойиҳалар давом этти-

рилмоқда. Хусусан, Чуст ва Косонсой-

га яқин вақт ичида 20 минг бош наслли 
эчки келтирилди. Кейинги икки-уч йил 
орасида улар сонини 80 минг бошга ет-

казиш кўзда тутилган.
“Art Soft Holding” масъулияти 

чекланган жамияти ҳам вилоятда клас-
тер усулида иш олиб бораётган йирик 
корхоналардан бири. Бу корхонага Поп 
туманидан 31,5 минг гектар ва Мингбу-

лоқ туманидан 30,9 минг гектар ер 
майдонлари ажратилган. Замонавий 
кластер тизимининг жорий этилиши, 
деҳқончиликка янги инновацион усул-

нинг қўлланиши натижасида “Art Soft 
tex cluster” фермер хўжалиги томони-

дан Мингбулоқ ва Поп туманларида 
икки йилдирки, режадагидан ортиқ пах-

та ҳосили олинмоқда. “Art Soft Textile” 
фабрикасида тўқиш, бўяш, тайёр маҳ-

сулотгача бўлган барча жараёнлар 
амалга оширилади. 100 фоиз табиий 
пахта матосидан тайёрланаётган мо-

миқ сочиқлар ва ётоқхона учун мўл-

жалланган ҳамда 80 фоизи хорижга 
экспорт қилинадиган  маҳсулотларга 
бўлган талаб ва буюртмалар портфели 
йилдан-йилга кенгайиб бормоқда.

Наманган вилояти салоҳиятидан 
Франциядагилар ҳам яхшигина ха-

бардор. Мазкур давлатга биринчилар 
қаторида экспорт амалиётини йўлга 

Наманган шаҳридаги “Ideal Textile Orzu” 
 масъулияти чекланган жамияти маҳсулотлари 
довруғини эшитмаган, мазкур корхонада тай-

ёрланаётган костюм-шимларни кийишни орзу 
қилмаган киши кам бўлса керак. Ҳозир бу ерда 
Германия, Япония, Туркия, Хитой каби давлатлар 
технологияси асосида 100 турдан зиёд эркаклар, 
аёллар ва болалар кийимлари, махсус либослар 
тикилмоқда. Йилига 300 минг дона турли ассор-

тиментдаги кийим-кечак ишлаб чиқариш қувва-

тига эга корхонада тайёрланган сифатли ва бе-

жирим маҳсулотларнинг 60 фоизи ташқи бозорга 
йўналтирилмоқда. Ўтган йили 16 миллиард сўм-

лик 70 минг дона маҳсулот ишлаб чиқарилди. 80 
минг АҚШ доллари миқдоридаги костюм-шим ва 
аёллар кийими ҳамда 119 минг евро қийматидаги 
махсус кийим-бош экспорт қилинди.

— Маҳсулотимизга германиялик ишбилармон-

лар катта қизиқиш билдирмоқда, — дейди корхо-

на раҳбари, Олий Мажлис Сенати аъзоси Бахтиёр 
Умаров. — Айни пайтда улар билан беш йиллик 
шартнома тузилган. “Made in Uzbekistan” бренди 
остида “Ideal” ёрлиғи билан жўнатилган костюм, 

куртка ва махсус кийимлар Германия бозорига 
кириб борди. Президентимиз томонидан экспорт 
масаласига қаратилаётган юксак эътибор ҳамда 
экспортчи корхоналарга берилаётган имтиёзлар 
биз тадбиркорлар учун улкан имкониятлар эшиги-

ни очмоқда. 
— Бугунги кунда Ўзбекистонда ўз бизнес тар-

моқларимиз мавжуд, — дейди Покистоннинг 

“International Business System” импорт-экспорт 
компанияси директори Атиф Насим. — Наман-

ганга ташрифимиз давомида вилоятнинг ишлаб 
чиқариш ва инвестициявий салоҳияти диққати-

мизни тортди. Айниқса, тўқимачилик бўйича юқо-

ри тажриба тўпланганига амин бўлдик. Панжоблик 
дўстимиз билан бирга Наманганда қиймати 250 
миллион долларлик лойиҳани амалга оширмоқ-

чимиз. Агарда бу режамиз кутганимиздек бўлса, 
вилоятингизда жинси матосини тайёрлаш йўлга 
қўйилади.

— Менга Наманганнинг тўқимачилик йўналиши-

да Европа бозорларида ўз ўрнини топиб, ривож-
ланган давлатлар тадбиркорлари билан рақобат-

лаша оладиган маҳсулотлар ишлаб чиқараётгани 
маъқул келди. Вилоят экспорт ҳажмида тикувчилик 
маҳсулотлари улуши 50 фоиз экан. Хусусий ва ки-

чик бизнес вакилларига, хорижий инвесторларга 
яхши шарт-шароитлар борлигига ҳавас қилдик. 
Ўрганадиган жиҳатларимиз кўп, — дея таъкидла-

ганди Қирғизистон Республикаси Жалолобод ви-

лояти губернатори Абдусаттар Сиргабаев вилоят-

га ташрифи чоғида.

Ташрифнинг биринчи куни кечқурун Президен-

тимиз маҳалламизга келди. Кутилмаганда бир ҳов-

лига кирди, оддий одамлар, қўни-қўшнилар билан 
самимий суҳбат қилди. Сўнг маҳалламиздаги 3 200 
та иш ўрни яратилган ва теваракдаги қатор оила-

ларни меҳнат билан банд этишга мўлжалланган 
кичик саноат зонасини кўздан кечирди. Қимматли 
таклифлар билдирди. 

Ташрифнинг иккинчи кунида ўтказилган Халқ 
депутатлари вилоят кенгашининг навбатдан ташқа-

ри сессиясида фаолиятим алоҳида эътироф этил-

ди. Давлатимиз раҳбари “Маҳалла ташаббускор”, 
“Маҳалла раиси — ислоҳотчи” ташаббусларини ил-

гари суриб, мен ҳақимда алоҳида тўхталди, йиғил-

ганларга намуна қилиб кўрсатиб, исмимни бир неча 
марта тилга олди: “Кеча “Даштбоғ” маҳалласининг 
27 ёшли раиси Музаффар билан суҳбатлашдим. 
Унда фидойилик, билим ва мақсад бор. Бу маҳалла 
жуда оғир ҳудуд. Лекин Музаффарда ҳаракат бор-

лигини кўрдим. Музаффар, довруғинг Тошкентгача 
борди...” деган ажойиб жумлалар бир умр қалбимга 
муҳрланди.

2016 йили Наманган муҳандислик-педагогика 
институтини тамомлаб, 2017 йилда меҳнат фаоли-

ятимни Наманган шаҳар ҳокимлиги ҳузуридаги Ки-

чик саноат зоналарини бошқариш ягона дирекция 
ва хусусийлаштириш, тадбиркорликни ривожлан-

тириш унитар корхонаси бош мутахассиси, 2018 
йилда шу корхона бошлиғи вазифасини вақтинча 
бажарувчи, 2019-2021 йилларда Инвестиция ва 
ташқи савдо бошқармаси Наманган шаҳар бўлими 

бош мутахассиси бўлиб ишлаш жараёнида маъ-

лум тажриба орттирдим. Маҳалламиз номи билан 
аталган Даштбоғ кичик саноат зонасида аёллар 
ва ёшлар учун ўқув моно-маркази ҳам очилди. Ўз 
ҳудудимиздаги 150 нафар фуқаро 12 та йўналиш 
бўйича ўқитилади, махсус курсларга бириктирилиб, 
тадбиркорликка йўналтирилади. Ёнимиздаги бош-
қа маҳаллалар аҳлини ҳам чорлаганмиз. Мазкур 
моно-марказда 2 минг киши ишлаш ва ўқиш имко-

ниятига эга.
Маҳалламизда 4 700 нафар аҳоли истиқомат 

қилади, лекин ижтимоий ҳимояга муҳтож оилалар 
сони 15 та холос. 81 та кичик бизнес субъекти, 2 та 
умумтаълим мактаби, 2 та мактабгача таълим му-

ассасаси, 2 та давлат, 6 та хусусий шифохона фа-

олият юритяпти. Қайд этиш жоизки, маҳалла фуқа-

ролар йиғини ҳудудида 32,4 километр ички йўллар 
бўлиб, барчаси асфальт қилинган. Аҳоли 100 фоиз 
ичимлик сув билан таъминланган. 

Ўз вазифасига сидқидилдан ёндашиш, ўзгалар 
дардини ўз дардидек қабул қилиш, касбини қадр-

— Чустликлар мамлакатимиз мустақиллигининг 
қутлуғ ўттиз йиллик тўйини кўтаринкилик, ҳамжиҳат-

лик, яхши кайфият билан кутиб олмоқда.  Президен-

тимиз шу йил февраль ойида вилоятимизга қилган 
ташрифида иқтисодий ривожланиш омиллари, халқ 
фаровонлигини ошириш йўлидаги устувор вазифа-

ларни белгилаб бериб, туманимизни инновацион ҳу-

дудга айлантириш таклифини илгари сурди, — дей-

ди туман ҳокими Бекзод Ҳамдамов. — Бу таклифни 
амалга ошириш учун Чустни инновацион ҳудудга ай-

лантириш бўйича тадбирлар режаси ишлаб чиқилди. 
Туман ҳокимининг инновациялар бўйича ўринбоса-

ри Отабек Каримхўжаевнинг таъкидлашича, “Ҳар бир 
ёшга — бир гектар” лойиҳаси доирасида тумандаги 
2 135 нафар йигит-қизга 20 сотихдан ер ажратилди. 
Ташаббус билан меҳнатга енг шимарган иқтидорли, 
фаол ёшлар қўллаб-қувватланмоқда. Хусусан, танлов 
асосида улар орасидан инновацион ғояга эга бўлган 
200 нафарига уруғ, ўғит харид қилиш ҳамда иннова-

цияларини татбиқ этишга 10 миллион сўмгача маблағ 
берилди. Туманда замонавий, инновацион “Chust 
textile” корхонасининг ташкил қилинганлиги ҳам ис-

лоҳотларнинг салмоқли самарасидир. 
— “Бибиона” маҳалласида истиқомат қиламан, — 

дейди ҳунарманд Нурхон Бойбоева. — Ишлайман 
десанг, барча имкониятлар бор. Аёлларга яратила-

ётган бундай шароитлар ҳеч қайси даврда бўлмаган. 
Ёшим 50 дан ўтганида тадбиркорликка қизиқдим. 100 
миллион сўм субсидия билан  фаолият бошладим. 50 
нафар аёлни ишли қилдим. Хотин-қизлар бандлигини 
таъминлаш билан бирга неча юз йиллик тарихга эга 
бўлган миллий ҳунармандчилигимизни авлоддан-ав-

лодга етказишга бел боғладим.  
Туманнинг “Камарсада” маҳалласида яшовчи Ами-

Наманганда тайёрланаётган тикувчилик маҳсулотлари нафақат 
Ўзбекистон, балки бутун Марказий Осиё мамлакатларига юборилади. 
Вилоятнинг текстиль корхоналари дунё брендлари билан бемалол 
беллаша олади. Уларнинг салоҳиятидан фойдаланган ҳолда шоппинг 
туризмини ривожлантириш мумкин. Imir, Sanan, Lansman, Vakkoni, Ideal, 
D.Maretti, Westell, Imron textile group ва бошқа корхоналарнинг сифатли 
костюм-шимлари, кўйлаклари, трикотаж маҳсулотлари харидоргир.

лаш ҳар қайси раҳбарни юксалтиради. Маҳалла-

мизда 689 та хонадон, 1 182 та оила бор. Улар-

да яшовчи “Темир дафтар”, “Аёллар дафтари” ва 
“Ёшлар дафтари”га киритилганларнинг шароити 
ва имкониятларини тўлиқ ўрганиш туну кун ха-

ёлимда бўлди. Аёллар, якка-ёлғизлар, эҳтиёж-

манд оилалар, ногиронлар, ўзгалар парваришига 
муҳтожларга доимо эътибор бериш, уларга чин 
кўнгилдан кўмаклашиш, дуосини олиш, ҳаётдан 
рози бўлиб умр кечириши учун ҳисса қўшиш энг 
олий мақсадимдир. Ҳозирда “Темир дафтар”даги 
жами 45 нафар, “Аёллар дафтари”даги 61 нафар, 
“Ёшлар дафтари”даги 74 нафар фуқаронинг бар-

часи рўйхатдан чиқарилди.
Уй бекаларига қўшимча даромад топиш им-

кониятини яратиш мақсадида кооператив асо-

сида тўқимачилик корхоналардан буюртмалар 
олиниб, тайёр маҳсулотларни тўғридан-тўғри 
хонадонларга етказиб беряпмиз. Яқинда “Ёшлар 
дафтари”да турувчи бир нафар маҳалладошимиз 
тадбиркорлик фаолиятини кенг ривожлантириши 
учун “Заҳрохон” номли тадбиркорлик субъекти-

ни очди ва “Аёллар дафтари”даги 20 нафар хо-

тин-қиз ишли бўлди. 
2021 йил каминага жуда омадли келди. Ёшлар 

куни арафасида Президентимиз фармонига муво-

фиқ “Келажак бунёдкори” медали билан тақдир-

ландим. Тошкентдаги тантанали тадбир — “Тала-

ба ва ёшлар форуми”да юксак мукофотни шахсан 
Президентимиз қўлидан қабул қилдим. Жуда ҳам 
бахтиёрман, чунки янги Ўзбекистонимиз йўлбошчи-

си билан бир йилда иккинчи маротаба юзма-юз уч-

рашдим. Қисқа фурсат ичида камтарона хизматла-

римни юқори баҳолаган Шавкат Мирзиёевдан чуқур 
миннатдорман. Яна бир бор елкамга юклатилган 
залворли ва масъулиятли ишончни оқлашга астой-

дил интиламан, халқимиз фаровонлиги йўлида эл 
хизматидан асло чарчамайман.

Музаффар  аҳМадЖОнОВ,
наманган шаҳридаги “даштбоғ” 

маҳалла фуқаролар йиғини раиси,  
“Келажак бунёдкори” медали соҳиби

Қўшсаҳифани “янги ўзбекистон” 
мухбири Орифжон  ЖўраеВ тайёрлади.

қўйган “Chust textile” хусусий корхона-

сидир. Ҳозирда “Наманган” эркин иқти-

содий зонаси иштирокчиси мақомига 
эга ва умумий лойиҳа қиймати 11,9 
миллион АҚШ долларига тенг бўлган 
“Chust textile” хусусий корхонаси жо-

рий йил бошидан буён Италия, Россия, 
Кипр, Беларусь ва Қирғизистон давлат-

ларига 4,989 миллион АҚШ доллари-

лик тайёр трикотаж маҳсулотларини 
экспорт қилишга эришди. Айни дамда 
корхонада ишлаётган 1 300 нафардан 
зиёд жамоа юксак марраларни кўзла-

ган. Ишлаб чиқариш кўламини ва фао-

лиятни янада кенгайтириш мақсадида 
3,9 миллион АҚШ долларилик лойиҳа-

нинг 3-босқичи бажарилгач, қўшимча 
мингта иш ўрни яратилади, йилига 18,5 
миллион АҚШ доллари миқдоридаги 
маҳсулот экспорти амалга оширилади.

Бешта давлатга бренд маҳсулотла-

рини жўнатаётган мазкур корхона учун 
2021 йил омадли келди. Давлатимиз 
раҳбари Наманганга ташрифи чоғида 
фабрикада бўлиб, ишлаб чиқариш, 
корхонанинг экспорт қудрати, ишчи-хо-

димларга ҳозирланган шароитлар 
билан танишди, тайёрланган маҳсу-

лотлар сифатини юқори баҳолади. 
Оилавий тадбиркорларнинг меҳнатини 
муносиб тақдирлаган Президентимиз 
корхонани бошқараётган ака-укалар-

ни тарбиялаб, ўқитиб, вояга етказган 
она — Муқаддасхон Зиёвиддиновани 
“Меҳнат шуҳрати” ордени билан, кор-

хона раҳбари Дилшод Исматуллаевни 
эса  “Дўстлик” ордени билан мукофот-

лади.

новлар сулоласи дўппидўзлик билан шуғулланади. 
70 ёшни қоралаган Юсуфжон ота ва Мавлудахон ая 
ҳамда уларнинг фарзанд-набираларининг барча да-

ромадлари шу ҳалол касб ва нафис ҳунармандчилик 
орқасидан. Уйларини кўриб, ҳавас-ла дилинг яйрайди. 
Дўппи тикаётган аёлларнинг нозик ишларини кузатар-

кансиз, нафис ҳаракатлар ва ҳафсала билан ярати-

ладиган бош кийим эр йигитлару болажонларга нима 
учун ярашишини яна бир карра тушунасиз. Чуст дўп-

писининг тикилиш жараёнлари, ундаги нақш ва гул-

лар ўз тарихи ҳамда мазмунига эга. Суриштирдикки, 
битта дўппининг нархи 30-35 минг сўмдан бошланиб, 
700-800 минг сўмгача кўтарилиши мумкин. Бундай 
нархлар унинг нусхаси ва тайёрланиш жараёнининг 
қай даражадалигига қараб баҳоланади.

— Бу кашталарнинг 20 дан ортиқ тури бор. Дўппи-

ларнинг тайёр ҳолатга келиши 5-6 босқични ўз ичига 
олади ва у анчагина меҳнат талаб қилади, шунинг 
учун ҳам ҳар кимнинг қўлидан келмайди. Бир киши 
тикса, иккинчи одам унинг қолипини тайёрлайди, учин-

чиси ичига астарлик қилади ва ҳоказо, — дейди чевар 
Наргиза Раупова.

Бугун Чуст шаҳрига келсангиз, қизғин бунёдкорлик-
ларни кўриб, кўзингиз қувнайди. Шаҳар улкан қурилиш 
майдонига айланган. Авваллари икки, нари борса, уч 
қаватли бинолар қад кўтарган бўлса, ҳозирда тадбир-

корлар томонидан 5-7 қаватли иншоотлар бунёд этил-

моқда. Туманда узоқ йиллар давомида 1 500 дан зиёд 
уй-жой қурилган бўлса, охирги 4 йилда 800 дан зиёд 
арзон уй-жой қурилди. Қолаверса, 2019 йилда хусу-

сий секторлар томонидан 13 та кўп қаватли турар-жой 
биноси барпо қилинди, жорий йилнинг ўзида 52 та 
турар-жой қурилиши режалаштирилиб, ҳозир ишлар 
жадал суръатларда кетмоқда.

Наманганда енгил саноат, хусусан, тўқимачилик, тикувчилик 
соҳаларида ўзига хос мактаб яратилган. Собиқ шўро тузуми 
даврида “Атлас”, аврли шойи газламалар комбинатлари, 
“Муштарий” тикувчилик корхонаси, Уйчи йигирув-
тўқув фабрикаси ва бошқа қатор корхоналарда минглаб 
наманганлик чеварлар, йигирувчи ва тўқувчи аёллар меҳнат 
қилишган бўлса-да, шунга яраша даромад, тўлиқ манфаат 
кўрмаган. Мустақиллик йилларида Наманган атласининг 
шуҳрати нафақат мамлакат, балки хорижга ҳам тарқалди.

 Чустнинг ташриф қоғози — Лутфуллоҳ номидаги 
маданият ва истироҳат боғи таъмирланиб, янада кўр-

кам қиёфага кирди. Қисқа вақт ичида қатор эркин иқти-

содий зона, кичик саноат зоналари ташкил этилди. 
Туманда ижтимоий-иқтисодий ислоҳотларнинг қандай 
кечаётганини қуйидаги кўрсаткичлардан ҳам билиши-

миз мумкин. 2017 йил якунида кичик бизнеснинг ялпи 
ички маҳсулотдаги улуши 56,9 фоиз бўлган, бу рақам 
2020 йилда 58,1 фоизни ташкил қилди. Натижада ту-

манда 2020 йилда 721,1 миллиард сўмлик маҳсулот 
ишлаб чиқарилиб, ўсиш суръати 125,1 фоизга (2017 
йилга нисбатан 2,8 баробарга ошган) етди. 

—  Узоқ йиллар қишлоқ хўжалиги соҳасида ишла-

дим, — дейди меҳнат фахрийси, “Дўстлик” ордени 
соҳиби, уста пахтакор Абдусаттор Ғофуров. — Мам-

лакатимизда қишлоқ хўжалиги соҳаси тизимли ислоҳ 
қилинди. Олиб борилган саъй-ҳаракатлар асосида 
янгича ёндашув ва муносабат уйғонди. Аввало, янги 
мулкчилик шакллари вужудга келиб, ер ҳақиқий эгаси-

ни топди. Статистикага кўра, 2017-2020 йилларда ту-

манимизда қишлоқ хўжалиги маҳсулотларини ишлаб 
чиқариш ҳажми 103 фоизга ошди. Бу йилги ғалла ҳо-

силини айтмайсизми, режа ортиғи билан бажарилди. 
Фермернинг уйи буғдойга тўлди, шукр, дон мўл бўлди.   

Чустда 2017 йилда жами 46 та давлат мактабгача 
таълим ташкилоти мавжуд эди, бугунга келиб, улар 

сони 190 та. Ўз навбатида болаларни боғчаларга 
қамраб олиш даражаси 73,5 фоизга етди. Охирги 4 
йил давомида Чуст туманида туризм йўналишида ҳам 
талайгина амалий ишлар кўзга ташланди. 2019-2020 
йилларнинг ўзида умумий қиймати 12 миллиард сўм 
бўлган 18 та лойиҳа ишга туширилди.

— Ғова қишлоғи туманнинг энг сўлим гўшаларидан 
саналади. Бу ерга нафақат вилоят, балки қўшни вило-

ятлардан ҳам меҳмонлар келиб, дам олиб кетишади. 
Экотуризмни ривожлантириш мақсадида тоғ ёнбағир-

ларида кемпинглар ва намунавий уйлар, замонавий 
дам олиш масканлари очилди. Худо хоҳласа, панде-

мия тугаса, қишлоғимизда “Халқаро адабиёт фести-

вали” ўтказилади, ижодкорлар байрамига алоҳида ҳо-

зирлик кўрилмоқда, — дейди ғовалик фахрий ўқитувчи 
Рустамхон Эсоналиев.   

Пичоқлар анчадан буён Чуст шаҳрининг бренди 
ҳисобланиб келинади. Ҳунарманд пичоқчилар, суло-

ланинг  еттинчи авлод вакиллари Муҳаммаджон Аб-

дураҳимов ва Раҳимжон Убайдуллаевларнинг оила-

вий устахонасида ўғиллару набиралар севимли ота 
касблари билан банд. Муҳаммаджон отанинг айтиши-

ча, Қўқон хони Амир Умархоннинг шамширини катта 
боболари ясаган экан.

— Битта пичоқни тайёрлаш учун 1 кун ҳам, 1 ҳаф-

та ҳам вақт кетиши мумкин. Табиий маҳсулотлардан 

фойдаланамиз. Масалан, қўйнинг илиги, буғу шохи 
ва бошқалар. Даста учун турли ҳайвонлар шохидан 
фойдаланиш алоҳида меҳнат талаб этади, — дейди 
Дўзанди маҳалласида яшовчи, Дамашқ пичоқлари 
билан машҳур уста Муҳаммаджон Абдураҳимов. — 
Олдинлари 10-15 хил пичоқ ясаган бўлсак, ҳозирда 
уларнинг тури юздан ошди. Пичоқларимизни Марка-

зий Осиё, МДҲ ва Европа давлатларидан ҳам келиб 
олиб кетишяпти. Яқингача биз, ҳунармандлар ўзимиз-

ни тўлақонли кўрсатишимизга имконият ва шароитлар 
бўлмаган. Президентимизнинг ҳунармандчиликни 
ривожлантиришга қаратаётган эътибори, бу борада 
қабул қилинган бир қатор ҳужжатлар соҳа ривожига 
йўл очди

Устанинг айтишича, бир пичоқ нархи 70 минг сўм-

дан 200 минг сўмгача. Шу пайтга қадар пичоқлар Рига 
ва Москва шаҳарларига экспорт қилиб келинмоқда. 
Республика ҳунармандлари ўртасидаги танловлар-

да ўз маҳсулотлари билан доим қатнашиб, эътироф 
этилмоқда.

Хуллас, гапирса гап кўп. Чуст туманида одамларни 
рози бўлиб яшашига чорлайдиган янгиланишларни ку-

затиб руҳингиз юксалади, дахлдорлик туйғуси ошади. 

Ўзининг кескир пичоқлари-ю нафис дўппилари билан нафақат 
республикамизда, балки қўшни мамлакатларда ҳам машҳур 
бўлган Чуст Наманган вилоятининг энг катта туманларидан 
бири. Аҳоли сони бўйича ҳам Наманган шаҳридан кейин туради, 
салкам 270 минг. Сўнгги йиллардаги кенг бунёдкорлик ва 
ободонлаштириш ишлари туфайли Чуст туманининг қиёфаси 
тубдан ўзгарди. Мамлакатимиз ҳаётида бошланган янги 
ислоҳотлар одамлар турмуш тарзи, дунёқарашини тамомила 
ўстирди, янги имкониятлар эшигини очди. 

 Давлатимиз раҳбарининг жорий йил 18-19 февраль кунлари Наманган 
вилоятига ташрифи менинг ҳаётим ва фаолиятимда кескин бурилиш ясади. 
“Ёшларнинг кўзида эртанги кунга ишончни кўрсам, рости, чарчоқларим 
чиқиб кетади. Мана шундай жонкуяр, изланувчан ёшлар ҳамма соҳаларда 
ўзгаришлар қилади. Биз уларга кенг йўл очиб, ҳар томонлама ёрдам 
беришимиз лозим”, деган эди Шавкат Мирзиёев ўз нутқида.

— Ҳар сафар юртингизга келсам, Алишер Навоий 
билан учрашаётгандек қувонаман. Ҳар бирингизнинг 
чеҳрангизда буюк мутафаккир таърифлаган муҳаб-
бат шуълаларини излайман. Айниқса, сўнгги тўрт 
йилда Навоий ҳазратлари таърифлаган, орзу қилган 
ишлар амалга оширилмоқда. Масалан, деярли ҳар 
бир вилоятда ижод мактаблари очилиши — жуда 
ажойиб ғоя. Мақом санъатини қайта тиклаш ва уни 
ривожлантириш борасидаги ишлар ҳам мени жуда 
қувонтирди. Сиёсат майдонида аҳиллик ва ҳамжиҳат-

лик борасидаги оламшумул лойиҳаларни эса, бутун 
дунё аҳли кузатиб, билиб турибди. Конференцияда-

ги нутқида Президент Шавкат Мирзиёев: “Мазкур фо-

рум арафасида Тошкентда Марказий Осиё халқаро 
институти очилди. Минтақавий ҳамкорликни ривож-
лантириш мақсадида ушбу таҳлил маркази қошида 
мамлакатларимизнинг таниқли олимлари, тадқиқот-

чи ва таҳлилчиларидан иборат Экспертлар кенга-

шини тузишни таклиф қиламан. Бундан ташқари, 
бугунги конференция якунлари бўйича Марказий ва 
Жанубий Осиё ўртасида, умуман, Евроосиё макони-

да доимий ва барқарор ривожланишнинг муҳим оми-

ли сифатида ўзаро алоқаларни мустаҳкамлаш тўғри-

сида махсус резолюция лойиҳасини ишлаб чиқиб, 
БМТ Бош Ассамблеясига тақдим этишни таклиф қи-

ламан. Ушбу ҳужжатда мулоқотларимизнинг умумий 
ёндашувлари, асосий тамойил ва йўналишларини 
акс эттириш лозим. Резолюция лойиҳасида бизнинг 
Марказий ва Жанубий Осиё мамлакатлари минтақа-

вий боғлиқлиги бўйича юқори даражадаги доимий 
форумларни мунтазам ўтказиб боришга тайёрлиги-

мизни акс эттириш ҳам мақсадга мувофиқдир”, дея 
таъкидлади. Шавкат Мирзиёевнинг ушбу сўзларини 
тинглаётиб, Алишер Навоийнинг:

Олам аҳли билингизким, иш эмас душманлиғ,
Ёр ўлинг бир-бирингизгаким, эрур ёрлиғ иш,

деган мисраларини эсладим. 
Бенедик Пери жанобларининг айни мулоҳаза-

лари ва юртимиз билан боғлиқ ёруғ таассурот-
лари бизнинг-да, кўнглимизни равшан қилди. 
Ўз-ўзидан суҳбатимиз хориж навоийшунослиги-
даги ютуқлар ва муаммоларга уланиб кетди. Фи-
лология фанлари доктори Афтондил Эркинов 
мутафаккир бобомизнинг ҳаётбахш ғоялар би-
лан суғорилган беназир ижодига кейинги пайтда 
хорижда қизиқиш янада кучайганини таъкидлаб, 
бундай деди: 

— Неча асрки, Навоий ижоди Ғарб олимлари 
диққат марказида. Таассуфки, ХХ асрда ҳукм сурган 
шўро тузуми туфайли барча соҳалар қатори маъна-

вий ва илмий алоқа чегаралари ёпилди. Натижада 
биз хориждаги ўзбек адабиёти тадқиқотчилари ва 
улар ишларидан кўп жиҳатдан бехабар, бебаҳра қол-

дик. Эндиликда Ғарбу Шарқ олимлари ва улар ярат-

ган илмий маҳсулот билан танишиш имкони кенгай-

моқда. Мазкур йўналишда қилинган ишлар ҳам бор. 
Хорижда Алишер Навоий ҳаёти ва ижоди билан 

шуғулланган ва шуғулланаётган олимларнинг сал-

моғи баланд. Уларнинг Навоий бўйича яратган ил-

мий ишлари Ўзбекистонда ҳам тадқиқ этилмоқда. 
Ўзим 2018 йилдан бери хориждаги навоийшунослик 
ва айни йўналиш билан шуғулланувчи чет эл олим-

лари ҳақида тўққизта илмий мақола эълон қилдим. 
Хорижий навоийшунослик менинг навоийшунослик 
бўйича олиб борган тадқиқотларимнинг бир қисми-

дир. Шу бўйича шогирдлар тайёрлаш устида ҳам 
ишлаяпман. Масалан, менинг илмий раҳбарлигим 

остида Тошкент давлат шарқшунослик универси-

тети мустақил тадқиқотчиси Гуландом Йўлдошева 
“Алишер Навоий ижодининг ХХ асрда Канадада 
ўрганилиши (Э.Бирнбаум ва М.Сабтелни тадқиқот-

лари мисолида)” мавзусидаги PhD диссертацияси 
устида ишлаяпти. Самарқанд давлат универси-

тети мустақил тадқиқотчиси Абдумалик Қурбонов 
 “Навоийнинг Туркия Республикасида ўрганилиши” 
мавзусидаги PhD диссертациясини ёзяпти. Мақ-

садим — Ўзбекистонда хорижий навоийшунослик 
йўналишини катта миқёсга олиб чиқиш ва Алишер 
Навоий феноменини дунё илмий жамоатчилиги тан 
олганининг илмий исботини яратиш.

Аслида хорижда Алишер Навоий ва унинг ижо-

ди Ғарб олимлари диққат марказига тушганига 
бир неча аср бўлди. Адабиётимиз ва унинг таниқ-

ли намояндалари бўйича тадқиқот қилган ва қи-

лаётган олимларнинг кейинги юз йилдаги таниқли 
вакиллари сифатида Америка қитъасидан Мария 
Сабтелни ва Элизар Бирнбаум, Германиядан Инге-

борг Балдауф ва Зигрид Клайнмихел, Венгриядан 
Бенедек Пери ва Ференч Чиркесни айтиб ўтишимиз 
мумкин. Шунингдек, Франциядан Александр Папас 
(Alexandre Papas) ва Марк Тоутант (Marc Toutant), 
туркиялик олимлардан Меҳмед Фуат Кўпрулу 
(Mehmed Fuat Koprulu) — Кўпрулзода, Заки Валиди 
Тўғон, ҳозир 91 ёшни қаршилаган Кемал Эраслан, 
Осман Серткая, Танжу Сейҳан, Ваҳид Турк, Айше-

хан Дениз Абик, Озарбайжондан Жаннат Нагиева, 
Алмаз Улви ва яна бир қатор тадқиқотчиларнинг ил-

мий изланишлари эътиборга моликдир.
Шу ўринда навоийшунос Бенедик Пери ҳақида-

ги баъзи маълумотларни келтириб ўтмоқчиман. У 
можор туркийшунослиги вакили, профессор. Вен-

грия пойтахти Будапешт шаҳрида яшайди. Шарқ-

шунослик институти директори ва Этош Лоранд 
университети туркийшунослик кафедраси мудири 
сифатида фаолият юритади. Бенедик мазкур уни-

верситетда инглиз, форс ва туркий тилларни ўр-

ганган. Туркий матнлар бўйича мутахассис. Мазкур 
кафедра Ўрта Осиё туркий матнларини ўрганиш 
бўйича узоқ йиллик анъанага эга. Кафедрага 1870 
йили Арминиус (Армин) Вамбери (1832–1913) то-

монидан асос солинган. Бенедик Пери Лутфий ва 
Алишер Навоий шеъриятининг бобурийлар ада-

бий муҳити шоирларига таъсири ҳақида тадқиқот-

лар ёзган. Сўнгги йилларда Бенедик Пери кўпроқ 
Алишер Навоий ижодини ўрганиш билан машғул 
бўлиб, бу йўналишдаги мақолаларини инглиз ти-

лида нашр этиб келмоқда. 

— Бенедик Пери жаноблари, аввалги суҳба-
тимизда франциялик навоийшунос Марк То-
утан сизни Францияга илмий конференцияга 
таклиф этгани, бироқ пандемия сабаб анжуман 
қолдирилгани боис, янги изланиш ва мулоҳа-
заларингизни тақдим этолмай қолганингизни 
айтган эдингиз. Умуман, Армин Вамбери даври-
дан бош ланган изланишлар шу кунгача қандай 
илмий ва ижодий ҳақиқатларни кашф этишга 
эришди, деб ўйлайсиз? 

— Венгрияда Ўзбекистон ва Алишер Навоий 
билан боғлиқ ишларнинг бошланиши машҳур тур-

кийшунос олим Армин Вамбери (1832–1913) номи 
билан боғланади. У 1863 йили Ўзбекистон ҳудудига 
келган. Вамбери тўрт йил умрини Истанбулда ўтказ-

ган. Ўшанда у ўзбек мумтоз адабиёти намуналари, 
хусусан, буюк шоир ва мутафаккир Алишер Навоий 

асарлари билан танишган. Олим изланишлари да-

вомида бу асарларни усмонли турк китобхонлари 
тушунишлари осон бўлиши учун XVI асрда тузил-

ган “Абушқа” луғати қўлёзмасини можор тилига 
таржима қилиб, 1862 йили Венгрияда чоп эттира-

ди. Шунингдек, Вамбери “Муҳокамат ул-луғатайн” 
асарининг баъзи қисмларини ҳам можор тилига 
таржима қилади ва шу йили Венгрияда нашр қил-

диради. Бунинг ўзига хос сабаби бор эди. Вамбери 
“Муҳокамат ул-луғатайн” асарида Алишер Навоий-

нинг миллий ҳиссиётлари акс этганини сезади. Мил-

лийлик билан боғлиқ бу ҳис-туйғулар Вамбери учун 
муҳим аҳа мият касб этарди. Айниқса, Венгриянинг 
ўз мустақиллиги учун 1848–1849 йиллари Австрия-

га қарши урушда ютқизгани фонида Навоийнинг ўз 
она тили тараққиёти ва бадиий адабиётдаги ўрни 
учун “Муҳокамат ул-луғатайн” асари орқали қилган 
ғамхўрлиги Вамбери учун муҳим эди. Яъни Вамбе-

рининг таржимаси ортида нафақат илмийлик, балки 
ўз халқи озодлиги, ватани мустақиллиги ва она тили 
мавқеининг юқори бўлиши учун бўлган интилишла-

ри ҳам турарди. Шу маънода, “Муҳокамат ул-луға-

тайн”да Навоийнинг туркий тил учун қайғургани 
олимни қийнаган масалаларга ҳамоҳанглиги билан 
қадрли эди.

— Демак, Вамбери шу боис, Хива, Бухоро ва 
Самарқанд шаҳарларини кўриш учун хавфли 
бир сафарга отланар экан-да...

— Армин Вамбери усмонли туркий тилига қи-

зиқади, кейинчалик ўзбек мумтоз адабиёти матнла-

ри билан танишгач, унда Ўрта Осиё халқлари мада-

нияти ва тилларига бўлган қизиқиш пайдо бўлади. 
Шу сабаб у Хива, Бухоро ва Самарқанд шаҳарлари-

ни кўриш учун хавфли бир сафарга отланади. Олим 
1863-1864 йилларда усмонли дарвиш қиёфасида 
шу шаҳарларга келади. У кийган кийимлар сафар 
мобайнида унга кўп китоб тўплаш имкониятини бер-

майди. Шунга қарамай, Вамбери муайян китоблар-

ни қўлга киритади. Шулар қаторида XVIII-XIX аср 
шоирлари шеърлари кирган бир баёз ҳам мавжуд 
бўлиб, унда Навоий шеърлари ҳам бор эди.

1867 йили Вамбери эски ўзбек тилини ўрганув-

чилар учун шу тилдаги матнлар кирган дарслик-
хрес томатияни немис тилида нашр қилади. Айни 
китобда Алишер Навоий асарларидан намуналар 
жой олган. Булар қаторида “Маҳбуб ул-қулуб”дан 
парчалар, уч ғазал ва “Фарҳод ва Ширин”дан олин-

ган бир неча байт ва уларнинг немис тилига қилин-

ган таржимасини қайд этиш мумкин. 
Вамберининг шогирди, венгер олими Йожеф 

Тури (1861-1906) “Ўрта Осиё туркий адабиёти тари-

хи” номли 70 саҳифали рисола ёзган. Бу китобнинг   
10 саҳифаси Алишер Навоийга бағишланган бўлиб, 
муаллиф Навоийни туркий адабиётнинг буюк ижод-

кори сифатида баҳолаган. Йожеф Турининг мутафак-

кир билан боғлиқ алоҳида яна 2 та тадқиқоти мавжуд: 
XIX асрда Фатхали Қожор Қазвиний “Беҳжат ул-луғат” 
деган луғатга тартиб берган. Айни сўзлик Эрондаги 
туркий халқларга Навоий асарларини ўқиб тушуниш 
осон бўлиши учун яратилган. Чунки улар Навоий 
асарларини ўқиб тушунишда баъзи муаммоларга дуч 
келган бўлсалар керак. Йожеф Тури Навоий билан 
боғлиқ мана шу луғат хусусиятига оид катта тадқиқот 
яратган. Бундан ташқари, бу венгер олими “Муҳока-

мат ул-луғатайн” асаридан мисоллар келтирган ҳолда 
тилшунослик бўйича тадқиқотлар ҳам олиб борган.

Усмонлилар салтанати орқали Венгрияга 
 Алишер Навоий асарлари қўлёзмаси XIX аср иккин-

чи ярмидаёқ етиб борган. Улар орасида “Фарҳод ва 
Ширин”, “Ҳайрат ул-аброр”нинг икки қўлёзмаси ва 
Навоий девонларининг беш нусхаси мавжудлиги 
XX аср биринчи ярмида машҳур можор туркийшу-

нос олими Игнац Кунош (1860-1945) амалга ошир-

ган ҳисоботда қайд этилган. 

XX асрда Навоий ижоди билан шуғулланган вен-

гер олимлари қаторида Янош Экманн (1905-1971)ни 
ҳам тилга олиш мумкин. У Навоий девонлари ҳақи-

да бир қатор мақолалар ёзган. 
Машҳур венгер туркийшунос олимларидан яна 

бири Андраш Бодроглигеттидир (1925-2017). Бу 
олим таржимон Эржебет Бродски (1907-1983) би-

лан бирга, Алишер Навоийнинг “Фарҳод ва Ширин” 
достонини можор тилига таржима қилган. Мазкур 
достон 1966 йили Венгрияда нашр бўлган. “Фарҳод 
ва Ширин”нинг айни можорча таржимаси нашри 
1974 йили яна қайтадан Будапештда чоп этилган.

Алишер Навоий билан боғлиқ Венгриядаги 
тадқиқотлар бугунги кунга қадар давом этиб кел-

моқда. Масалан, мен ўзбек олими, профессор 
 Абдулла Аъзамов билан ҳамкорликда Навоийнинг 
“Арбаин” асари инглизча таржимаси, бадиий ва ил-

мий талқинини амалга ошириш устида ишлаяпмиз. 

— Суҳбатларингизнинг бирида “Эски ўзбек 
адабий тилига оид матнларни ўқишни талаба-
лик йилларимданоқ бошлаган эдим. Эсимда, 
дастлабки пайтлар кўплаб қийинчиликларга дуч 
келганмиз, чунки бизда бу давр адабий тили-
га оид бирорта ҳам луғат йўқ эди. Афсуски, бу 

 муаммо ҳозир ҳам ўз ечимини топгани йўқ, яъни 
талабаларимизга Навоий даврида яратилган 
адабий асарларни аслиятда ўқиб тушунишла-
рига мўлжалланган эски ўзбек адабий тилининг 
инглизча луғати ҳанузгача яратилмади”, деган 
эдингиз...

— Президент Шавкат Мирзиёевнинг “Буюк шоир 
ва мутафаккир Алишер Навоий таваллудининг 580 
йиллигини кенг нишонлаш тўғрисида”ги қарори би-

лан астойдил танишиб чиқдим. Ушбу қарорда чет 
элда истиқомат қилаётган ўзбек тили мутахассис-

лари, таржимонларни жалб қилган ҳолда, Алишер 
Навоий асарларини бошқа тилларга таржима қилиш, 
нашр этиш ва хорижий мамлакатларда тақдимот-

ларини ўтказиш бўйича тизимли ишларни амалга 
ошириш борасидаги муҳим вазифаларга алоҳида 
тўхталиб ўтилган. Ҳозирги кунда ўзбек олимлари 
ва хориж навоийшунослари асрлар давомида ортга 
суриб келинган жуда яхши лойиҳалар асосида иш 
олиб бораётгани мени жуда хурсанд қилмоқда. Мен 
ёшлигимдан бери орзу қилиб келган эски ўзбек ада-

бий тилининг инглизча луғатини яратиш борасида 
ҳам эътиборга молик ишлар бошлаб юборилган. Бу 
жараёнда қўлимдан келганича ўз ёрдамимни аямай-

ман. 
Вамбери чиғатой тили ва адабиётига қизиқиши-

ни Будапешт университетининг туркшунослик ка-

федраси мудири сифатида ўқитувчисига эргашган 
шогирди Жозеф Турига мерос қилиб қолдирган. У 
шу мавзуда 3 та кичик китоб нашр этди. Бири Мар-

казий Осиёда туркий адабиёт тарихи, умуман, чиға-

той-форсий луғатлари бўлса, биттаси Навоийнинг 
китобларини ўқиётган одамларга ёрдам бериш учун 
Эронда тайёрланган “Баҳжат ал-луғат” деб номлан-

ган луғатдир. Янош Экманн 1870 йилда Вамбери 
томонидан асос солинган туркшунослик бўлимида 
ҳам ўқиган ва у узоқ вақт Туркияда бўлганида замо-

навий Ўзбекистон ҳудудида бир вақтлар гуллаб-яш-

наган адабий анъаналарнинг қатъий тадқиқотчиси-

га айланган. Олим хоразмликлар ва чиғатой тили 
ҳақида мақолалар нашр этди. Ушбу мавзу бўйича 
таниқли мутахассисга айланди. Унинг 1966 йилда 
чоп этилган “Чиғатойга кўрсатма” китоби бугунги 
кунда ҳам чиғатой грамматикаси учун маълумот-

нома бўлиб хизмат қилмоқда. Будапештдаги тур-

кшунослик мактабида ҳам таълим олган Андрас 
Бодроглигетти Экман изидан юриб, чиғатой ва ўзбек 
адабиёти тарихининг турли жабҳаларига бағишлан-

ган бир неча жилд ва кўплаб мақолалар нашр этди. 
Унинг энг муҳим асарлари қаторига “Чиғатой тили 
грамматикаси“ ва “Ҳозирги адабий ўзбек тили” ка-

билар киради. Ёш авлоддан бошлаб Ференч Чиркес 
чиғатой матни тўғрисида мақола эълон қилди. Гулу 
Наврўз ва Андраш Центнар Ўрта Осиё туркий-форс 
тилидаги китоб бўйича докторлик диссертациясини 
ёздилар. Менга келсак, Ҳиндистонда туркий тил ва 
адабиёт тарихига бағишланган китоб ва бир неча 
мақолаларим чоп этилган. 

 Афсуски, шу кунгача Алишер Навоий ва унинг за-

мондошлари асарларини ўқишни осонлаштирадиган 
мумтоз ўзбек (чиғатой)-инглизча луғат мавжуд эмас-

лиги боис, университитетимиз тадқиқотчилари док-

тор Суат Юнлу томонидан тайёрланган мумтоз ўзбек 
(чиғатой)-замонавий туркча луғатдан фойдаланиб ке-

лишган. Бошланган эзгу саъй-ҳаракатларимиз ва ҳам-

корлигимиз туфайли бу каби муаммолар ўз ечимини 
топишига, илмий ҳамкорлигимизда янги уфқлар пай-

до бўлишига жуда қаттиқ ишоняпман. Чунки юртин-

гизга Навоий ўз асарларида жуда катта меҳр ва фахр 
билан таърифлаган султонлар каби илмни, маданият 
ва санъатни қадрлайдиган раҳбар келганга ўхшайди. 

— Афтондил ака, тарих саҳифаларида қайд 
этилишича, Алишер Навоий усмонлилар султо-
ни Боязид II га ўттиз уч ғазалини юборган...

— Ана шу воқеа билан боғлиқ адабий таъсирлар 
ҳақида айтиб ўтишимни сўраётганингизни англадим. 
Шу ўринда бевосита Бенедик Пери изланишлари би-

лан боғлиқ мулоҳазаларимни билдириб ўтмоқчиман. 
2017 йили Бенедик Пери Тошкентга, Алишер Навоий 
таваллудининг 576 йиллигига бағишлаб Ўзбек тили 
ва адабиёти университети ташкил этган конферен-

цияга келганида 9 февраль куни Навоий ҳайкали 
пойида ўзбек тилида қисқа маъруза қилганди. Унинг 
ўзига хос фикрлари эътиборимни тортди. Тадқиқот-

чи “Алишер Навоий. “Муҳокамат ул-луғатайн” номли 
асарида бундай деб ёзади: “Туркий шоирлар ўз шеъ-

рларини кўпинча форс тилида ёзганлар, чунки улар 
учун асрлар давомида бу тилда шеър ёзиш анъана-

сига суяниб ижод қилиш осонроқ бўлган. Лекин Али-

шер Навоий туркий шоирларга йўл кўрсатмоқ учун 
ўзи ўша даврда кенг тарқалган адабий жанрларнинг 
барчасида эски ўзбек тилида асар ёзди. Айни вақтда, 
Алишер Навоийнинг эски ўзбек тилидаги шеърлари 
барча туркий халқлар учун бадиий ўрнак бўлди. Ай-

тилишича, Навоий усмонлилар султони Боязид II га 
ўттиз уч ғазалини юборган. Боязиднинг ўзи ҳам шоир 
бўлган ва унга Навоийнинг бу шеърлари жуда ёққан. 
У олдига Аҳмад Пошо деган шоирни чақириб, унга 
усмонли туркийсида Навоийнинг ғазалларига ўхшаш 
ғазаллар ёзишни буюрган. Давр тазкирачиларига 
кўра, Аҳмад Пошо Навоий ғазалларига эргашиб ға-

заллар яратган. Натижада унинг шеърий маҳорати 
ошган ва шеърияти кейинги давр усмонли шоирлари 
учун намуна бўлган. Яъни Аҳмад Пошо воситасида 
усмонли шоирлар Алишер Навоий шеъриятига тақ-

лидан ижод қилганлар. Шундай қилиб, ўн олтинчи 
асрдан бошлаб Навоий шеъриятига эргашиб усмон-

ли туркийсида ёки эски ўзбек тилида ижод қилиш, 
шеър ёзиш усмонлилар адабий муҳитида ўзига хос 
анъанага айланган. Масалан, усмонли шоирлар то-

монидан энг кўп эргашилган  Навоий ғазалларидан 
бири “Ўйнар” радифли ғазалдир. 

2017-2018 йиллардан бери Бенедик Пери 
 Алишер Навоий номидаги Ўзбек тили ва адабиёти 
университетида ўтказиладиган анъанавий “Алишер 
Навоий ва XXI аср” мавзуидаги конференцияларда 
ўз чиқиш ва мақолалари билан иштирок этиб кел-

моқда. Бунинг натижаси ўлароқ, унинг “Бобурийлар 
муҳитига Алишер Навоий ва Лутфий ғазалчилиги-

нинг таъсири (Байрамхон мисолида)” ҳамда “Али-

шер Навоий ва Ҳофиз Шерозийнинг биринчи ғаза-

ли” каби мақолалари Ўзбекистонда нашр этилди. 
Бенедик Перининг “Алишер Навоий шеърлари-

нинг инглиз тилига таржимасига оид мулоҳазалар: 
муаммо ва таклифлар” мақоласи Навоий шеърия-

ти таҳлили ва шоир шеърларини Ғарб ўқувчисига 
таржимада тушунтириш масаласига бағишланган. 
Унда олим Навоий шеърларини Ғарб тилларига 
таржима қилишдаги муаммоларни кўрсатиб ўтган 
ҳамда уларни ҳал этиш йўлларига оид ўз илмий қа-

рашларини илгари сурган.
 

* * *

Бенедик Пери билан суҳбатимиз узоқ давом этди. 
Ўз фикрларини баён этаётиб кўп ўринларда эски ўз-
бек тили сўзларидан фойдаланган чоғида қалби са-
мимиятга лиммо-лим бўлган бу олимнинг юртимиз 
тарихи, аждодларимиз меросига бўлган эҳтироми 
беихтиёр кишини тўлқинлантириб юборди. Хайрла-
шар чоғимиз венгриялик дўстимиз Алишер Навоий 
ҳазратларининг мана бу мисраларини соф ўзбек ти-
лида айтиб кўнглимизни янада шод айлади: 

Бўлмаса ишқ икки жаҳон бўлмасин,
Икки жаҳон демаким, жон бўлмасин.
Ишқсиз ул танки, онинг жони йўқ,
Ҳуснни нетсун кишиким, они йўқ.

“янги ўзбекистон” мухбири 
Мухтасар тОЖиМаМатОВа суҳбатлашди.

“Марказий ва Жанубий Осиё: минтақавий боғлиқлик. Таҳдидлар 
ва имкониятлар” мавзусида ўтказилаётган халқаро конференция 
меҳмонлари сафида венгриялик навоийшунос Бенедик Пери ҳам 
бор!”.
Бу хабарни эшитиб, хурсанд бўлиб кетдик. Гарчи аввалги 
суҳбатимиз ижтимоий тармоқлар орқали кечган бўлса-да, бу 
зукко ва инжа қалб соҳибининг мамлакатимизга, Алишер Навоий 
ижодига бўлган эҳтиромидан  қувонган эдик. 
Буюк мутафаккир номи билан юритиладиган  Миллий кутубхона 
ёнига етиб келганимизда Пери жаноблари ҳам бизни ўзгача 
ҳаяжон ва қуйидаги самимий сўзлар билан кутиб олди:

бенедик пери:

навоий таЪрифлаган
султон келмиШ бу ЮРтГа

